
ᐱᓕᕆᐊᑉ ᓇᐃᓈᖅᓯᒪᓂᖓ ᐊᒻᒪᓗ ᑐᕌᒐᑦ 

ᐊᑯᓂᐅᔪᒧᑦ ᖃᐅᔨᓴᕐᓂᕆᔭᖅ ᐊᒃᑐᐃᓯᒪᓂᕆᔭᖓᑦ ᐊᕙᑎᒋᔭᕐᒥ ᐅᑭᐅᖅᑕᖅᑐᒥ ᐃᒪᕐᒥᐅᑕᑦ ᐃᕙᕙᒃᑐᑦ, 

ᐱᓪᓗᐊᑕᕐᒥ ᑲᖑᐃᑦ (Chen caerulescens, ᒫᙵᑦ ᐱᒋᐊᕐᓗᒍ, ᑲᖑᐃᑦ), ᖄᕌᕐᔪᐃᑦ (Chen rossii), ᓂᕐᓖᑦ  

(Anser albifrons) ᐊᒻᒪ ᑲᖑᐃᑦ ᒥᑭᓐᓂᖅᓴᑦ (Branta hutchinsii), ᕿᖓᓖᑦ (Somateria spectabilis) ᐊᒻᒪ 

ᐋᙲᑦ (Clangula hyemalis), ᐊᕐᕌᒍᑕᒫᖅᑕᖅᑕᐅᓯᒪᓕᖅᐳᖅ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ (QMGMBS) ᑕᐃᒪᙵᓂᑦ ᐱᒋᐊᖅᖢᑎᒃ 1991-ᒥ. ᖃᐅᔨᓴᕐᕕᐅᓪᓗᐊᑕᖅᑐᑦ 

ᐅᑯᐊᖑᕗᑦ (1) ᑲᕐᕋᖅ ᑕᓯᖅ, ᐃᓂᒋᔭᐅᕗᖅ ᖃᐅᔨᒪᔭᐅᔪᓂᑦ ᐅᓄᕐᓂᖅᐹᖑᔪᑦ ᐃᕙᕝᕕᐅᖃᑦᑕᕐᓂᖓᓂᒃ ᑲᖑᐃᑦ 

ᐊᒻᒪ ᖄᕌᕐᔪᖕᓄᑦ.  ᓴᐳᔾᔭᐅᓯᒪᕝᕕᖕᒥ, ᒫᓐᓇᐅᔪᖅ ᑎᖕᒥᐊᑦ ᖃᔅᓯᐅᓂᖏᑦ ᓇᓚᐅᑦᑖᖅᑕᐅᓪᓗᑎᒃ 1 ᒥᓕᐊᓐ-

ᖑᓇᓱᒋᔭᐅᔪᑦ, ᐊᒻᒪᓗ (2) ᑰᒡᔪᐊᖅ. ᐊᕐᕌᒍᑕᒫᑦ, ᖃᔅᓯᐅᑎᒋᓂᖏᑦ ᐆᒪᔪᑦ ᐹᓂ ᑕᐃᔭᐅᔪᑦ ᐃᕙᔪᑦ ᑲᕐᕋᐅᑉ 

ᑕᓯᐊᓂ ᓇᓚᐅᑦᑖᖅᑕᐅᓯᒪᔪᑦ, ᐊᒻᒪᓗ /ᐅᕝᕙᓘᓐᓃᑦ ᐆᒃᑐᕋᖅᓯᓂᕆᔭᐅᔪᑦ ᐊᒃᑐᐃᓯᒪᓂᖃᖅᐳᑦ 

ᐱᑕᖃᕐᕕᒋᓂᕐᒨᖓᔪᑦ, ᐃᕐᓂᐅᖅᑕᑦ ᖃᔅᓯᐅᓂᖏᑦ, ᑐᑭᕐᓂᕐᒧᑦ ᒪᓐᓃᑦ ᑎᑭᐅᑎᔪᓐᓇᕐᓂᕆᔭᖏᑦ, ᐃᕙᔭᐅᓂᕐᒥᓂ 

ᑲᔪᓯᑦᑎᐊᕐᓂᖏᑦ, ᐊᒻᒪ ᐃᓐᓇᐅᓪᓗᑎᒃ ᑲᔪᓯᑦᑎᐊᕐᓂᖏᑦ. ᑕᒪᒃᑯᐊ ᐆᒃᑐᕋᖅᓯᓂᕆᔭᐅᔪᑦ ᐊᑑᑎᖃᓪᓚᕆᒃᐳᑦ 

ᒥᐊᓂᕆᔭᖃᕐᓂᕐᒧᑦ ᐱᑕᕆᔭᐅᕙᒃᑐᓄᑦ, ᑲᓇᑕᒥᐅᓄᑦ ᓄᓇᕐᔪᐊᕐᒥᐅᖑᖃᑎᖏᓐᓄᓪᓗ ᓄᐊᑦ ᐊᒥᐊᓕᑲᒥ. 

ᐃᓚᒋᔭᐅᖃᓯᐅᔾᔭᐅᓇᓱᒋᔭᑦ ᐃᕐᓂᐅᖅᐸᓪᓕᐊᓂᕆᕙᒃᑕᖏᓐᓄᑦ ᐊᒃᑐᐃᓯᒪᔪᑦ, ᐅᐱᕐᖔᒃᑯᑦ ᖃᓄᐃᑉᐸᓪᓖᐊᓃᑦ, 

ᓯᓚᐅᑉ ᖃᓄᐃᓐᓂᕆᔭᖓ, ᐆᒪᔪᑦ ᒥᑭᑦᑑᑎᑦ ᐅᓄᕐᓂᕆᔭᖏᑦ, ᑕᒪᒃᑯᐊ ᓇᐅᑦᑎᖅᓱᐊᖑᐃᓐᓇᖅᐳᑦ 

ᐅᓂᒃᑲᐅᓯᖃᕈᓐᓇᕈᒪᒧᑦ ᐊᕐᕌᒍᒋᔭᒥ ᐃᕐᓂᐅᖅᐸᓪᓕᐊᓂᕆᔭᕐᒥ ᐊᓯᔾᔨᖅᐹᓪᓕᕐᓂᐅᔪᒥᒃ. ᐱᐅᖅᓱᐊᕐᓂᖅ 

ᐃᓱᒪᒋᓪᓗᒍ, ᐊᒥᓱᕈᖅᐸᓪᓕᐊᑲᐅᖅᑐᕐᒃᓂᖏᑦ ᑲᖑᐃᑦ ᖃᐅᔨᓴᕐᓂᕐᒧᑦ ᓯᕗᓪᓕᐅᑎᑕᐅᓯᒪᕗᖅ ᓄᐊᑦ ᐊᒥᐊᓕᑲᒥ. 

ᐊᒥᓲᑎᒋᓂᖏᑦ ᐊᓯᔾᔨᖅᑎᑦᑎᓯᒪᔪᖅ ᐅᑭᐅᖅᑕᖅᑐᕐᒥ ᐱᕈᖅᐸᒃᑐᓂᒃ ᐅᑭᐅᖅᑕᖅᑐᕐᒥ ᐅᑭᐅᖅᑕᖅᑑᓪᓗ 

ᐊᑎᑦᑎᐊᖓᓂ, ᐃᓱᒫᓗᒃᑐᖃᖅᖢᓂᓗ ᓇᔪᒐᖃᕐᕕᐅᔫᑉ ᐊᓯᔾᔨᖅᑕᐅᓂᖓ ᐊᒃᑐᐊᑐᐃᓐᓇᕆᐊᖃᕐᓂᖓᓂᒃ 

ᐊᓯᖏᓐᓂᒃ ᐆᒪᔪᕐᓂᒃ, ᐊᒻᒪᓗ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ 

ᑐᕌᕆᔭᐅᕗᑦ ᑖᒃᑯᐊ ᐃᓱᒫᓗᒋᔭᐅᔪᑦ. ᖄᒃᑲᓐᓂᐊᒍᑦ ᓇᔪᒐᖃᕐᕕᐅᔪᑦ ᖃᐅᔨᓴᖅᑕᐅᓂᖏᓐᓄᑦ ᐃᕙᕝᕕᐅᓪᓗᓂ 

ᑲᑎᙵᐅᖅᓯᒪᕝᕕᒋᔭᖓᖅ ᑲᕐᕋᐅᑉ ᑕᓯᐊᓂ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂᓗ, ᖃᐅᔨᓴᖅᑕᐅᕙᒃᐳᑦ ᐆᒪᔪᑦ ᒥᑭᑦᑑᑎᑦ, 

ᖁᐸᓄᐊᕐᔪᐃᑦ, ᐊᒻᒪ ᑎᖏᒥᐊᑦ ᓯᒡᔭᕐᒥᐅᑕᐃᑦ ᐅᓄᕐᓂᕆᔭᖏᑦ ᐊᒻᒪᓗ ᓇᓃᓐᓂᕆᔭᖏᑦ ᖃᐅᔨᔭᐅᓇᓱᒃᖢᑎᒃ 

ᐊᔾᔨᒌᙱᒻᒪᖔᑕ ᓄᓇᐃᓐᓇᐅᑉ ᓱᕐᕋᒃᑕᐅᓯᒪᙱᑦᑑᑉ ᐊᒻᒪ ᐃᔾᔪᙳᖅᑎᑕᐅᑐᐃᓐᓇᖅᓯᒪᔫᑉ ᐃᕕᒃᑐᖅᑎᓄᑦ 

ᓂᕐᒪᕝᕕᐅᓗᐊᕐᓂᑯᒧᑦ.  ᖃᐅᔨᓴᖅᑕᐅᕙᒃᑭᕗᑦ ᑎᕆᒐᓐᓂᐊᑦ ᐃᓂᒋᕙᒃᑕᒥᒃᑯᑦ ᐊᒃᑐᐃᓯᒪᓂᖃᕐᓂᕆᔭᖏᑦ, ᐊᒻᒪ 

ᑭᓯᐊᓂ ᖃᐅᔨᓴᖅᑕᐅᔪᐊᓗᐊᙱᓐᓂᖅᓴᐅᓪᓗᑎᒃ ᓇᐅᔭᑦ, ᐃᒥᖅᑯᑕᐃᓚᐃᑦ, ᖃᖅᓴᐅᑦ/ᑲᒡᓗᓖᑦ/ᑑᓪᓕᒡᔪᐊᑦ, 

ᓯᒡᔭᕐᒥᐅᑕᐃᑦ, ᐊᒻᒪ ᖁᐸᓄᐊᕐᔪᐃᑦ. ᐃᓕᓐᓂᐊᖃᑎᒋᔭᐅᓪᓗᓂ ᖃᐅᔨᒪᔪᒻᒪᕆᒃ ᐃᒪᓕ ᔭᖕᑭᓐᔅ (ᓴᔅᑳᑦᓱᐊᓐ 

ᓯᓚᑦᑐᖅᓴᕐᕕᖓᓂᙶᖅᑐᑦ), ᕿᒥᕐᕈᔭᐅᕙᒃᑐᑦ ᖁᐱᕐᕈᐊᕐᔪᒋᔭᑦ ᑎᕆᒐᓐᓂᐊᓂ, ᒥᑭᓐᓂᖅᓴᓂ ᐆᒪᔪᕐᓂ, 

ᐃᕕᒃᑐᖅᑎᓂᓗ.  

ᓴᖅᑭᑦᑐᑦ 

ᒫᓐᓇᒧᑦ ᑎᑭᖦᖢᒍ, 70 ᐅᖓᑖᓂ ᑕᒪᒃᑯᓂᖓ ᐅᓂᒃᑲᐅᓯᓕᖕᓂᒃ ᓴᖅᑭᑎᑕᐅᓯᒪᔪᖃᓕᖅᐳᖅ ᑖᒃᑯᓇᙵᑦ 

ᖃᐅᔨᕐᓂᐅᔪᓂᙶᖅᑐᓂᑦ, ᐃᓚᓕᐅᔾᔭᐅᓯᒪᓪᓗᑎᒡᓗ 2015ᒥᑦ ᐱᕐᔪᐊᖑᓚᐅᖅᑐᓂᑦ ᓄᓇᒥ ᖃᐅᔨᓴᕐᓂᐅᓚᐅᖅᑐᒥᑦ, 

ᐃᓚᖏᑦ ᓴᖅᑭᑎᑕᐅᓵᓚᐅᖅᑐᑦ ᖃᐅᔨᔭᐅᔪᓪᓗ ᓴᖅᑭᑎᑕᐅᓚᐅᕐᓂᖏᑦ ᖃᐅᔨᓴᕐᓂᕐᒧᑦ ᑲᑎᒪᕐᔪᐊᖅᑐᓂ 

ᑎᑎᕋᖅᑕᐅᓯᒪᕗᑦ ᓇᐃᒡᓕᑎᖅᑕᐅᓯᒪᕐᔪᐊᖅᖢᑎᒡᓗ ᐅᕙᓂ ᐅᓂᒃᑳᓕᐊᕐᒥ. ᑐᙵᓱᒃᑎᑦᑎᕗᒍᑦ ᖃᐅᔨᓴᐃᓂᕆᔭᑦᑎᓐᓂᒃ 

ᖃᓄᑐᐃᓐᓇᑦᑎᐊᖅ ᑐᓴᕈᒥᒋᔭᖃᖅᑐᓂᒃ ᐊᒻᒪ ᐊᐃᑦᑑᑎᖃᕈᒪᑐᐃᓐᓇᖅᐳᒍᑦ ᓴᖅᑭᑦᑎᓂᕆᓯᒪᔭᑦᑎᓂᒃ ᐅᕝᕙᓘᓐᓃᑦ 

ᑐᓴᖅᑕᐅᒃᑲᓐᓂᕈᒥᒋᔭᐅᓇᔭᖅᑐᓂᑦ ᑐᒃᓯᕋᖅᑐᕋᓄᐊᖅᐸᑦ. 

ᑕᑯᒐᖅ 1. ᓄᓇᒥ ᓇᔪᖅᑕᐅᔪᖅ (ᑭᑉᐹᕆᒃᑐᑦ ᑭᓛᒥᑕᑦ) ᐃᕙᔪᓄᑦ ᑲᖑᕐᓄᑦ ᐊᒻᒪᓗ ᖄᕌᕐᔪᖕᓄᑦ ᑲᕐᕋᐅᑉ ᑕᓯᐊᓂ 

ᑲᑎᙵᐅᖅᓯᒪᕝᕕᒋᔭᖏᓐᓂ, 1966-2015. 

 

 ᖄᕌᕐᔪᐃᑦ ᑲᖑᐃᓪᓗ: ᐱᑕᖃᐅᖅᑎᒋᓂᖏᑦ ᐊᒃᑎᒋᓂᖓᓗ ᐃᕙᕝᕕᐅᕙᒃᑑᑉ ᑲᑎᙵᐅᖅᓯᒪᕝᕕᐅᓪᓗᓂ ᑲᕐᕋᐅᑉ ᑕᓯᐊᓂ 

ᖃᓄᖅ ᐊᒃᑎᒋᖕᒪᖔᑦ ᐃᓂᒋᔭᖓᑦ (ᐃᒪᐅᓂᖅ ᐃᓚᐅᓇᓂ) ᐃᕙᕝᕕᖃᕐᕕᒋᓂᕐᒥᒍᑦ ᑲᖑᐃᑦ ᐊᒻᒪ ᖄᕌᕐᔪᐃᑦ 

ᐅᓄᖅᓯᕚᓪᓕᖅᓯᒪᕗᑦ ᖃᖓᙳᖅᐸᓪᓕᐊᓪᓗᒍ (ᑕᑯᒐᖅ 1), ᑕᐃᒫᑐᐃᓐᓇᖅᑕᐅᖅ ᐊᓯᖏᑦ ᐃᕕᒃᑐᖅᑎᑦ (ᑕᑯᒐᖅ2).  

2006ᒧᑦ, ᖃᔅᓯᐅᑎᒋᓂᖏᑦ ᖄᕌᕐᔪᐃᑦ ᐊᒻᒪᓗ ᑲᖑᐃᑦ ᐃᕙᔪᑦ ᑲᕐᕋᐅᑉ ᑕᓯᐊᓂ ᓇᓕᒧᒌᐸᓘᓚᐅᖅᑐᑦ, ᑭᓯᐊᓂ 

ᑕᐃᒪᙵᓂᑦ, ᖄᕌᕐᔪᐃᑦ ᐊᒥᓲᓂᖅᓴᐅᓕᖅᑐᑦ ᑲᖑᕐᓂᑦ. 

ᑲᑎᙵᐅᖅᓯᒪᕝᕕᒋᔭᖏᑦᑕ ᑭᒡᓕᐊᑕ ᐃᓗᐊᓂ, 252 ᐃᕙᕝᕖᑦ ᐆᒃᑐᕐᕕᐅᔭᓚᐅᖅᑐᑦ 2015ᒥ, 

ᒥᒃᓴᐅᓴᕐᕕᐅᔭᐅᓚᐅᖅᖢᑎᒃ ᐱᒋᐊᖅᑎᑕᐅᓚᐅᕐᓂᖏᑦ ᐃᕙᕝᕖᑦ, ᒪᓐᓃᑦ ᖃᔅᓯᐅᓂᖏᑦ, ᐃᕙᑦᑎᐊᕈᓐᓇᕐᓂᖅ, ᐊᒻᒪᓗ ᐃᕙᔪᑦ 

ᖃᔅᓯᐅᓂᖏᑦ.  

 

 

 

 
 

ᑕᑯᒐᖅ 2. ᖃᔅᓯᐅᓂᖏᑕ ᒥᒃᓴᐅᓴᒃᑕᐅᓂᖏᑦ ᑲᖑᐃᑦ ᐊᒻᒪᓗ ᖄᕌᕐᔪᐃᑦ ᐃᕙᔪᑦ ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᖏᓐᓂ, 

1993-2015. ᐊᐅᐸᖅᑐᖅ ᓇᓗᓇᐃᖅᓯᔪᖅ ᐱᒋᐊᖅᑎᑕᐅᓚᐅᕐᓂᖓᓂᒃ ᐱᐅᖅᓱᐊᕐᓂᕐᒧᑦ ᑎᓕᓯᔾᔪᑦ, ᐃᓚᒋᔭᐅᓚᐅᖅᖢᓂ 

ᑲᖑᕐᓂᒃ ᐱᑦᑕᐃᓕᑎᑕᐅᔪᑦ ᐱᔪᓐᓇᖅᓯᑎᑕᐅᓕᕐᓂᖏᑦ ᐊᒥᓲᓗᐊᕈᓐᓃᖅᑎᑕᐅᓇᓱᒃᖢᑎᒃ ᑲᖑᐃᑦ. 

 

 
ᑲᑎᙵᐅᖅᓯᒪᕝᕕᒋᔭᐅᔪᖅ ᐊᖏᓂᖅᓵᕐᔫᓚᐅᕋᓗᐊᖅᖢᓂ 2015ᒥ 2014ᓂᑦ, ᖃᔅᓯᐅᑎᒋᓂᖏᑦ ᑲᖑᐃᑦ ᐃᕙᔪᑦ 

ᑲᕐᕋᐅᑉ ᑕᓯᐊᓂ 2015ᒥ ᐊᒥᓲᙱᓐᓂᖅᓵᕐᔫᓕᓚᐅᖅᑐᖅ 977,900ᖑᓕᖅᖢᑎᒃ ᑎᖕᒥᐊᑦ. ᐃᕙᔪᓐᓇᖅᑎᒋᓂᖏᑦ ᑕᒪᒃᑭᒃ 

ᑲᖑᐃᑦ ᖄᕌᕐᔪᐃᓪᓗ ᑲᕐᕋᐅᑉ ᑕᓯᐊᓂ ᓴᖅᑭᔮᖅᑎᑦᑎᔪᖅ ᐊᕐᕌᒍᑕᒫᑦ ᐊᔾᔨᒌᖃᑦᑕᙱᓐᓂᖏᓐᓂᒃ (ᑕᑯᒐᖅ 3), ᑭᓯᐊᓂ 

ᖁᑦᑎᒐᔪᒃᑐᖅ (ᐊᑯᓂᐅᔪᒧᑦ ᑐᑭᖃᖅᑐᖅ (1991-2015) 77%ᖑᓚᐅᖅᑐᑦ ᐊᒻᒪᓗ 83%ᖑᓚᐅᖅᑐᖅ ᑲᖑᕐᓄᑦ ᐊᒻᒪᓗ 

ᖄᕌᕐᔪᖕᓄᑦ, ᑕᐃᒫᓪᓗᐊᖅ). 2015ᒥ, ᒥᒃᓴᐅᓴᒃᑕᐅᓂᖏᑦ ᖃᔅᓯᐅᓂᖏᑕ ᐃᕙᑦᑎᐊᖅᑐᑦ ᑕᒪᐃᓐᓄᑦ ᑲᖑᕐᓄᑦ 

ᖄᕌᕐᔪᖕᓄᓪᓗ ᐊᒥᓲᙱᓐᓂᖅᓴᐅᓚᐅᖅᑐᖅ ᐊᑯᓂᐅᔪᒥᑦ ᐊᑯᓪᓕᖅᐹᖅᓯᐅᖅᑕᐅᔪᒥᑦ ᓈᓴᐅᑎᒥᑦ, 72%ᖑᓪᓗᓂ ᐊᒻᒪᓗ 

ᓇ
ᓚ
ᐅ
ᑦᑖ
ᖅ
ᑕ
ᐅ
ᓂ
ᖓ

 ᖃ
ᔅᓯ
ᐅ
ᓂ
ᖏ
ᑦ 

ᑕᒪᒃᑭᖅᖢᒋᑦ (ᓇᓕᒧᒌᓕᖅᑎᑕᐅᓪᓗᑎᒃ) 

ᖄᕌᕐᔪᐃᑦ (ᓇᓕᒧᒌᓕᖅᑎᑕᐅᓪᓗᑎᒃ) 

ᑲᖑᐃᑦ (ᓇᓕᒧᒌᓕᖅᑎᑕᐅᓪᓗᑎᒃ) 

74%ᖑᓪᓗᓂ ᑲᖑᕐᓄᑦ ᐊᒻᒪᓗ ᖄᕌᕐᔪᖕᓄᑦ, ᑕᐃᒫᓪᓗᐊᖅ (ᑕᑯᒐᖅ 3). 

ᑕᑯᒐᖅ 3. ᒥᒃᓴᐅᓴᖅᑕᐅᓂᖏᑦ ᐃᕙᑦᑎᐊᖅᑰᔨᔪᑦ (ᐃᕙᔭᐅᑦᑎᐊᖅᑐᑦ ᐊᕕᒃᑐᕐᓗᒋᑦ ᑕᒪᒃᑭᖅᖢᒋᑦ ᖃᔅᓯᐅᓂᖏᓐᓄᑦ 

ᐃᕙᕝᕖᑦ) ᑲᖑᐃᑦ ᐊᒻᒪᓗ ᖄᕌᕐᔪᐃᑦ ᐃᕙᔪᑦ ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᖏᓐᓂ, 1991-2015. 

 

 

ᐊᒥᓱᕈᖅᐸᓪᓕᐊᓂᖏᑦ ᑲᕐᕋᐅᑉ ᑕᓯᐊᓂ ᑲᑦᑐᖅᐹᓪᓕᖅᑰᔨᔪᖅ ᐊᕐᕌᒎᓚᐅᖅᑐᓂ ᖁᓕᓂ, ᑭᓯᐊᓂ 

ᑕᐃᒫᑦᑕᐃᓐᓇᐅᓕᓚᐅᙱᑦᑐᑦ ᐊᒥᓲᙱᓐᓂᖅᓴᐅᓕᓚᐅᙱᖦᓗᑎᒡᓗ ᐊᑐᓕᖅᑎᑕᐅᑐᐊᕐᒪᑦ ᐱᐅᖅᓱᐊᕐᓂᕐᒧᑦ 

ᑎᓕᓯᔾᔪᑎ, ᐃᓚᓕᔾᔨᓯᒪᓪᓗᓂ ᐊᖑᓇᓱᖕᓂᕐᒧᑦ ᒪᓕᒃᑕᐅᔭᕆᐊᖃᖅᑐᓂᒃ 1998-1999ᒥ ᐊᖑᓇᓱᖕᓇᐅᑎᓪᓗᒍ. 

ᑭᓯᐊᓂᖔᖅ, ᑲᑦᑐᕆᐊᖅᐸᓪᓕᕐᓂᖏᑕ ᖃᔅᓯᐅᓂᖏᑦ ᑲᖑᐃᑦ ᐃᕙᓚᐅᖅᑐᑦ 2007ᒥ ᐊᒃᑐᐊᓂᖃᖅᑰᔨᓚᐅᖅᑐᖅ 

ᐊᐳᑎ ᐊᐅᖕᓇᓵᓚᐅᕐᓂᖓᓄᑦ ᐊᒻᒪᓗ ᐃᕙᕙᖕᓂᖏᑦ ᑭᖑᕙᕆᐊᖅᑎᑕᐅᓚᐅᕐᓂᖓᓄᑦ ᐊᕐᕋᒍᒥ, 

ᐊᕐᕌᒍᒃᑲᓐᓂᕐᓂᓪᓗ ᐊᒡᒋᖅᑐᓂ 2007ᓂᑦ. ᑲᖑᐃᑦ ᑲᕐᕋᐅᑉ ᑕᓯᐊᓂ ᐃᕙᑦᑎᐊᔪᙱᓐᓂᖅᓴᐅᕙᒃᑐᑦ ᖄᕌᕐᔪᖕᓂᑦ, 

ᐊᒃᑐᐊᔭᐅᕐᓗᖕᓂᖅᓴᐅᖅᑰᔨᖃᑦᑕᖅᖢᑎᒡᓗ ᐅᐱᕐᖔᙳᕐᓇᓵᕌᖓᑦ. ᑕᒪᐃᑎᒍᑦ, ᓈᓴᐅᑎᖏᑦᑕ ᖃᔅᓱᐃᓂᖏᑦ 

ᑕᒪᐃᓐᓄᑦ ᐆᒪᔪᕐᓄᑦ ᑲᕐᕋᐅᑉ ᑕᓯᐊᓂ ᑕᐃᒫᑦᑕᐃᓐᓇᐅᓕᖅᓯᒪᔪᑦ ᑕᐃᒪᙵᓂᑦ 2005ᖑᓚᐅᖅᑎᓪᓗᒍ, 

ᑕᐃᒪᐃᑦᑐᒃᓴᐅᒋᓪᓗᓂᓗ ᐊᒥᓲᙱᓐᓂᖅᓴᐅᓕᕐᓂᖏᓐᓄᑦ ᐃᓚᒋᔭᐅᓕᖅᑐᑦ ᑲᕐᕋᐅᑉ ᑕᓯᐊᓂ ᐃᕙᕙᒃᑐᓄᑦ. 

ᐃ
ᕙ
ᑦ
ᐊ
ᖅ
ᑎ
ᒋ
ᓂ
ᖅ

 



6 

 

ᑲᖑᐃᑦ, ᓂᕐᓖᑦ, ᖃᒻᒪᓗ ᑲᖑᐃᑦ ᕿᕐᓈᖓᔪᑦ: ᐱᔭᐅᓂᖏᑦ-ᓂᐅᒥᐅᑕᓕᖅᑕᐅᓂᖏᑦ-ᐱᔭᐅᒃᑲᓐᓂᕐᓂᖏᑦ 

/ᐅᑎᖅᑎᑕᐅᓂᖏᑦ 

ᐅᓪᓗᒥᒧᑦ, ᐅᖓᑖᓂ 257,000 ᑲᖑᐃᑦ ᐃᓕᓴᕆᔭᐅᑲᐅᑎᒋᔪᓐᓇᖅᑐᓂᒃ ᓂᐅᒥᐅᑕᓕᖅᓱᖅᑕᐅᓚᐅᖅᑐᑦ 

ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ ᐊᕐᕌᒍᖏᓐᓂ 1989-2015. 

ᑖᒃᑯᓇᙵᑦ ᐊᒥᓱᑦ ᐱᔭᐅᒃᑲᓐᓂᖅᑕᖅᓯᒪᔪᑦ ᐊᕐᕌᒎᒃᑲᓐᓂᓕᖅᑎᓪᓗᒍ, ᐅᕝᕙᓘᓐᓃᑦ ᐱᔭᐅᕙᒃᑐᑦ ᐊᖏᓇᓱᒃᑐᓄᑦ 

ᓄᐊᑦ ᐊᒥᐊᓕᑲᒥ. ᑖᒃᑯᐊ ᐊᔾᔨᒋᔭᐅᙱᖦᖢᑎᒃ ᖃᐅᔨᒃᑲᐃᔾᔪᑏᑦ ᐱᒻᒪᕆᐅᖏᓐᓇᖅᐳᑦ ᐱᑕᖃᕆᐊᖃᖅᖢᑎᒡᓗ 

ᕿᒥᕐᕈᐊᖅᑕᐅᓂᖏᓐᓄᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᑑᑦ ᑖᒃᑯᓄᖓ ᐱᔭᐅᕙᒃᑐᓄᑦ ᐆᒪᔪᕐᓄᑦ, ᐱᓗᐊᖅᑐᒥᒡᓗ, 

ᕿᒥᕐᕈᐊᖅᑕᐅᓂᖏᓐᓄᑦ ᐊᑐᓕᖅᑎᑕᐅᔪᑦ ᐊᒥᓲᙱᓐᓂᖅᓴᐅᓕᖅᑎᑕᐅᓇᓱᒃᖢᑎᒃ ᑲᖏᑦ ᓄᐊᑦ ᐊᒥᐊᓕᑲᐅᑉ 

ᐃᓗᐃᓕᐊᓂ. 

ᐊᕐᕌᒍᑕᒫᑦ ᐆᒪᐃᓐᓇᕈᓐᓇᖅᑐᒃᓴᐅᓂᖏᑦ ᑲᖑᐃᑦ ᓄᐊᑦ ᐊᒥᐊᓕᑲᐅᑉ ᐃᓗᐃᓕᐊᓂ ᒥᒃᓴᐅᓴᒃᐅᓯᒪᔪᖅ 

ᑕᐃᒃᑯᓄᖓ ᓇᓗᓇᐃᒃᑯᑦᑎᖅᑕᐅᔪᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ: ᐅᐊᖕᓇᖅᐸᓯᐊᓂ ᑲᖑᐃᑦ (ᐃᖃᓗᒃᑑᑦᑎᐊᑉ 

ᑕᕆᐅᖓᓂᑦ, ᓴᓪᓕᕐᓂᑦ ᕿᑭᖅᑖᓗᖕᒥᓪᓗ) ᐊᒻᒪᓗ ᓂᒋᖅᐸᓯᐊᓂ ᑲᖑᐃᑦ (ᓚ ᐳᕈᔅ ᐸᐃᒥᑦ, ᑲᐃᑉ ᕼᐊᓐᓇᕆᑕ 

ᒪᕇᐊᒥᑦ, ᐊᒻᒪᓗ ᐊᑭᒥᔅᑭᐅᑉ ᕿᑭᖅᑕᖓᓂᑦ). ᒥᒃᓴᐅᓴᒃᑕᐅᓯᒪᔪᑦ ᐆᒪᐃᓐᓇᕈᓐᓇᕐᓂᖏᓐᓄᑦ ᓇᓗᓇᐃᖅᓯᕗᑦ 

ᐱᔭᐅᖃᑦᑕᕐᓂᖏᑦ ᑲᖑᐃᑦ, ᐃᓱᒪᖅᓱᖅᑎᑦᑎᐊᒻᒪᕆᑲᓴᓕᕋᓗᐊᕐᓂᖅᑦ ᐱᔭᕆᔭᖃᕈᒪᔪᓂᒃ, ᓱᓕ  ᓇᒻᒪᙱᓗᐊᖅᐳᖅ 

ᐃᓄᐃᒃᓴᒃᓯᑎᑦᑎᑦᑕᕆᐊᒃᓴᖏᑦ 0.80 ᑐᖔᓄᑦ. ᓂᒋᖅᐸᓯᖕᒦᖏᓐᓇᖅᐸᒃᑐᑦ ᐅᒪᐃᓐᓇᕈᓐᓇᕐᓂᕆᔭᖏᑦ ᓄᐊᑦ 

ᐊᒥᐊᓕᑲᐅᑉ ᐃᓗᐃᓕᖓᓃᑦᑐᑦ 10%ᒋᑐᐃᓐᓇᖅᑎᓪᓗᓂᒋᑦ , ᐃᓄᐃᓴᖕᓂᖅᓴᐅᓕᕋᓗᐊᖅᑎᓪᓗᒋᑦ 1989ᒥᑦ 

2006ᒧᑦ ( 0.89ᒥᑦ 0.83ᒧᑦ), ᐅᑭᐅᖅᑕᖅᑐᕐᒧᐊᖃᑦᑕᖅᑐᑦ ᓱᓕ ᐃᓄᐃᓴᒃᖠᕚᓕᙱᒻᒪᑕ ᑎᑭᐅᒪᑏᓐᓇᑲᓴᒃᖢᑎᒃ 

0.88ᒧᑦ. ᓂᒋᖅᐸᓯᖕᒦᖏᓐᓇᖅᐸᒃᑐᑦ ᑎᑭᕋᖅᓴᕋᐃᓐᓂᖅᓴᐅᖃᑦᑕᕐᓂᕐᒥᓄᑦ ᐱᕈᖅᓰᕙᒃᑐᓄᑦ 

ᐊᒃᓱᕈᖅᑎᑕᐅᓂᖅᓴᐅᕙᖕᒪᑕ ᐅᐊᖕᓇᖅᐸᓯᖕᒧᐊᖅᐸᒃᑐᓂᑦ. ᓂᒋᖅᐸᓯᖕᒦᖏᓐᓇᖅᐸᒃᑐᑦ  

ᐱᔭᕆᔭᐅᕙᓪᓕᐊᓕᖅᐸᖕᓂᖏᑦ ᐅᓪᓗᓄᑦ 10ᓄᑦ ᐱᔭᐅᓇᐅᓱᒃᓴᓕᓂᖅᓴᐅᓕᕈᐊᖕᒪᑕ ᐅᐊᖕᓇᖅᐸᓯᖕᒧᐊᖅᐸᒃᑐᓂᑦ 

ᐅᓄᕐᓂᖅᓴᐅᔪᓂᑦ. 

ᓂᐅᒥᐅᑦᑎᖅᓯᒪᓂᒃᑯᑦ ᑲᑎᖅᓱᖅᑕᐅᕙᒃᑐᑦ ᐊᑐᖅᑕᐅᓚᐅᖅᐳᑦ ᒥᒃᓴᐅᓴᒃᓯᔾᔪᑕᐅᓪᓗᑎᒃ ᐊᐅᓪᓚᕕᒃᑐᓂᒃ 

ᖄᕌᕐᔪᖕᓂᒃ ᑲᖑᓂᒡᓗ ᑲᕐᕋᐅᑉ ᑕᓯᐊᓂᑦ ᐱᕈᕐᓂᑯᓂᒃ. ᑲᖑᐃᑦ ᐊᐅᓪᓚᕕᒃᑐᑦ ᐅᓄᕐᓂᖅᓴᐅᓚᐅᖅᐳᑦ ᖄᕌᕐᔪᖕᓂᑦ, ᐊᒻᒪ 

ᑕᒪᒃᑮᓄᑦ ᐊᖑᑎᕕᐊᑦ ᐊᐅᓪᓚᕕᒃᑐᑦ ᐅᓄᕐᓂᖅᓴᐅᓚᐅᖅᐳᑦ. ᑕᒪᒃᑮᓂ,  ᐊᐅᓪᓚᕕᖕᓂᖅᑕᖃᖃᑦᑕᓚᐅᖅᐳᖅ ᐊᕐᕌᒍᓂ 

ᐅᓄᖅᑐᒻᒪᕆᖕᓂᒃ ᐃᕙᔪᖅᑕᖃᓚᐅᖅᑎᓪᓗᒍ ᑲᕐᕋᐅᑉ ᑕᓯᐊᓂ, ᑭᓯᐊᓂ ᐊᕐᕌᒍᒻᒥᖕᒪᑦ ᐊᐅᓪᓚᕕᒃᑐᑦ 

ᐅᓄᙱᓐᓂᖅᓴᐅᓕᕆᓪᓗᑎᒃ. ᐊᐅᓪᓚᕕᖕᓂᖅᑕᖃᕐᓂᖅᓴᐅᓚᐅᕆᕗᖅ ᐃᕙᑦᑎᐊᕈᓐᓇᙱᓐᓂᖅᑕᖃᓚᐅᖅᑎᓪᓗᒍ 

ᐊᕐᕌᓂᖓᓂ. ᖃᐅᔨᓴᓚᐅᖅᐳᒍᑦ ᑲᕐᕋᐅᑉ ᑕᓯᐊᓂ ᑲᖑᕐᓄᑦ ᐃᓄᐃᓴᒃᖠᕙᓪᓕᖅᓯᒪᓂᕆᔭᖅ  2007-2008ᒥ (ᑕᑯᒐᖅ 2) 

ᐱᔾᔪᑎᖃᓚᐅᕐᒪᖔᑦ ᐊᐅᓪᓚᕕᖕᓂᕆᔭᐅᓚᐅᖅᑐᒥ, ᑭᓯᐊᓂ ᐅᔾᔨᕆᔭᖃᓚᐅᙱᑉᐳᒍᑦ ᐊᐅᓪᓚᕕᖕᓂᕆᔭᐅᑉ 

ᐊᓯᔾᔨᕐᓂᕆᔭᖓᓂᒃ ᑕᒃᑯᖕᓇᓂ ᐊᕐᕌᒎᖕᓂ,  ᑕᐃᒪᐃᓐᓂᖃᕋᓱᒋᓐᓇᖓᓕᓚᐅᖅᐳᒍᓪᓕ 

ᐃᕐᓂᐅᙱᓐᓂᖅᓴᐅᓚᐅᑲᒋᐊᒃᓴᖏᓐᓂᒃ ᐊᐅᓪᓚᕕᙱᖔᖅᖢᑎᒃ ᑐᖁᕋᕋᑎᒡᓘᓐᓃᑦ. 

ᐋᒐᓯ 2014ᒥ, ᖁᒻᒧᐊᒃᑎᑕᐅᓯᒪᔪᒃᑯᑦ ᓇᓃᓐᓂᕋᐃᔾᔪᑎᑦ ᐃᓕᔭᐅᓚᐅᑦᑐᑦ 10ᓄᑦ ᑲᖑᕐᓄᑦ ᐊᒻᒪᓗ 10ᓄᑦ 

ᖄᕌᕐᔪᓄᑦ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ, ᓇᓃᓐᓂᖏᓪᓗ (ᑎᓯᐱᕆ 

2014 ᓄᙳᐊᓄᑦ ᐊᒥᓲᓂᖅᓴᐃᑦ ᓇᓃᓐᓂᕋᐃᔾᔪᑎᑦ ᐊᔪᓕᓚᐅᕐᓂᖏᓐᓄᑦ) ᓴᖅᑭᔮᖅᑎᑕᐅᓪᓗᑎᒃ ᑕᑯᒐᖅ 4ᒥ. ᑲᖑᐃᑦ 

ᐊᒻᒪᓗ ᖄᕌᕐᔪᐃᑦ ᐊᐅᓪᓚᓚᐅᖅᑐᑦ ᐅᑭᐅᖅᑕᖅᑐᕐᒥᑦ 9 ᓯᑎᐱᕆᒥ ± 3 ᐅᓪᓗᑦ, ᐊᑐᖅᖢᑎᒃ ᓇᐹᖅᑐᕋᓛᓕᖕᒥ 

ᓇᔪᒐᖃᕐᕕᐅᔪᒥᒃ 13 ᓯᑎᐱᕆᒧᑦ ± 3 ᐅᓪᓗᑦ, ᑎᑭᓚᐅᖅᖢᑎᒡᓗ ᓴᔅᑳᑦᓱᐊᓐᒥ 11 ᓯᑎᐱᕆᒥ ± 3 ᐅᓪᓗᑦ. 

ᐊᑯᓪᓕᖅᐹᖅᓯᐅᖅᑕᐅᓪᓗᓂ ᐊᐅᓪᓚᖅᐸᓚᐅᖅᑐᑦ ᓴᔅᑳᑦᓱᐊᓐ ᓂᒋᖅᐸᓯᐊᓂᑦ 12 ᖑᓚᐅᖅᑐᖅ ± 3.4 ᐅᓪᓗᑦ, 

ᐊᑯᓪᓕᖅᐹᖅᓯᐅᖅᖢᒍ ᑎᑭᑉᐸᒃᖢᑎᒃ ᒥᓯᓯᐱᒥ ᐊᓪᓗᕙᐃᓪ ᕚᓕᒧᑦ 13 ᓄᕕᐱᕆᒥ ± 3.8 ᐅᓐᓄᐃᑦ, ᑕᐃᑲᓂᓗ 

ᑎᖕᒥᐊᑦ ᐃᓂᓪᓚᓚᐅᑲᒃᖢᑎᒃ ᐊᒃᓱᓪᓘᓐᓃᑦ ᐅᑭᐅᑉ ᐃᓚᖓᒍᑦ ᐊᕐᑲᓐᓵᔅᒥ ᒥᓯᓯᐱᒥᓘᓐᓃᑦ ᓇᐃᒡᓕᑎᒋᐊᕐᓗᒍ, 

ᑎᖕᒥᐊᑦ ᐅᑯᓂᖓ ᓇᔪᒐᖃᕐᕕᐅᔪᓂᒃ ᐊᑐᓚᐅᖅᑐᑦ ᐅᑭᐊᒃᓵᒃᑯᑦ ᐃᖏᕐᕋᑎᓪᓗᒋᑦ (ᐱᒋᐊᖅᖢᑎᒃ 1 ᐋᒐᓯ): 42.2 

ᐅᓪᓗᑦ ᐅᑭᐅᖅᑕᖅᑐᕐᒥ, 2.4 ᐅᓪᓗᑦ ᓇᐹᖅᑐᕋᓛᓕᖕᒥ, 0.4 ᐊᓪᓗᑦ ᓇᐹᖅᑐᓕᖕᒥ, ᐊᒻᒪᓗ 59 ᐅᓪᓗᑦ ᐳᕆᐊᕆᒥ 

ᓇᔪᒐᖃᕐᕕᐅᔪᒥ.  ᐳᕆᐊᕆᒦᓐᓂᖅᓴᐅᑎᓪᓗᒋᑦ ᑲᓇᑕᒥᓚᐅᖅᑐᑦ, ᐊᑯᓂᐅᙱᑦᑐᖅ ᐊᒥᐊᓕᑲᐅᑉ 

ᐅᐊᖕᓇᖅᐸᓯᐊᓃᕌᕐᔪᑐᐃᓐᓇᖅᖢᑎᒃ (ᑕᑰᑕᐅᑉ ᐅᐊᖕᓇᖅᐸᓯᐊ ᓂᒋᖅᐸᓯᐊᓗ). ᑲᖑᐃᑦ ᐊᑐᕆᐊᖃᖅᑐᒻᒪᕆᐅᓚᐅᖅᑐᑦ 

ᓄᓇᓂᒃ ᐱᕈᕐᕕᐅᓯᒪᔪᓂᒃ ᑲᓇᑕᐅᑉ ᐳᕆᐊᕆᖏᓐᓂ ᐊᒻᒪᓗ ᒥᓯᓯᐱᒥ ᐊᓪᓗᕙᐃᓪ ᕚᓕᒥ. ᐅᑭᐅᖅᑕᖅᑐᕐᒥ 

ᓇᔪᒐᖃᕐᕕᐅᔪᓂᒃ ᐊᑐᕐᓂᖅ ᐱᒻᒪᕆᐅᓚᐅᖅᑐᖅ ᖃᓪᓗᓇᓂ ᐳᕆᐊᕆᓕᐊᖅᐸᓪᓕᐊᓚᐅᖅᑎᓐᓇᒋᑦ, ᓇᐹᖅᑐᓕᖕᒥ 

ᓇᐹᖅᑐᕋᓛᓕᖕᒥᓗ ᓇᔪᒐᖃᕐᕕᐅᔪᑦ ᐊᑐᖅᑕᐅᓗᐊᙱᑎᓪᓗᒋᑦ. 

 

 

ᑕᑯᒐᖅ 4. ᓇᓃᓐᓂᖏᑕ ᑲᖑᐃᑦ (ᐊᖕᒪᓗᖅᑐᑦ ᖁᖅᓱᖅᑐᑦ) ᐊᒻᒪᓗ ᖄᕌᕐᔪᐃᑦ (ᐊᖕᒪᓗᖅᑐᑦ ᑐᖑᔪᖅᑐᑦ) ᐋᖅᑭᒃᑕᐅᓯᒪᔪᑦ ᖁᒻᒧᐊᒃᑎᑕᐅᓯᒪᔪᒃᑯᑦ 

ᓇᓃᓐᓂᕋᐃᔾᔪᑎᒃᑯᑦ ᐃᓕᔭᐅᓚᐅᖅᑐᓄᑦ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ ᐋᒐᓯ 2014ᒥ. 

ᕿᖓᓖᑦ ᐊᒻᒪᓗ ᐊᒡᒋᐊᕐᔪᐃᑦ: ᐃᕙᕝᕕᐅᔪᓄᑦ ᓇᔪᒐᖃᖃᑎᒌᖕᓂᖏᓐᓂᒃ ᓯᓚᖃᖃᑎᒌᖕᓂᖏᓐᓂᒡᓗ ᖃᐅᔨᓴᕐᓂᖅ 

ᐊᒻᒪᓗ ᐱᔭᐅᓂᖏᑦ-ᓂᐅᒥᐅᑕᓕᖅᑕᐅᓂᖏᑦ-ᐱᔭᐅᒃᑲᓐᓂᕐᓂᖏᑦ 

2015ᒥ, 258 ᕿᖓᓖᑦ ᐊᒻᒪᓗ 36 ᐊᒡᒋᐊᕐᔪᐃᑦ ᐃᕙᕝᕕᖏᑦ ᓇᐅᑦᑎᖅᓱᖅᑕᐅᓚᐅᖅᑐᑦ ᑲᕐᕋᐅᑉ 

ᕿᑭᖅᑕᖓᓂ ᐊᒻᒪᓗ ᐊᑦᕙᓐᓱ ᑕᓯᕐᓂ. ᑭᓯᐊᓂ, ᐊᒥᓱᑦ ᐃᕙᕝᕕᑦ ᐱᔭᐅᓚᐅᖅᑐᑦ ᐊᒃᖤᓄᑦ 2015ᒥ, 

ᑕᐃᒪᐃᓐᓂᖓᓄᑦ, ᐃᕙᑦᑎᐊᕐᓂᖅ ᕿᖓᓕᖕᓄᑦ ᐊᒻᒪᓗ ᐊᒡᒋᐊᕐᔪᖕᓄᑦ 4.7% ᐊᒻᒪ 6.9%ᑐᐃᓐᓇᐅᓚᐅᖅᑐᖅ, 

ᑕᐃᒫᓪᓗᐊᖅ, ᐊᑦᑎᖕᓂᖅᓴᒻᒪᕆᐅᓪᓗᓂ ᐊᑯᓂᐅᔪᒧᑦ ᐊᑯᓪᓕᖅᐹᖅᓯᐅᖅᑕᐅᓂᖓᑕ ᓈᓴᐅᑎᖓ 38.7%ᖑᕙᒃᑐᒥᒃ 

ᕿᖓᓕᖕᓄᑦ ᐊᒻᒪᓗ 21.2%ᖑᕙᒃᑐᒥᒃ ᐊᒡᒋᐊᕐᔪᖕᓄᑦ. 

ᐊᒻᒪᓗ ᐱᔭᐅᖃᑦᑕᕐᓂᖏᓐᓄᑦ ᐊᒃᖤᓄᑦ, ᖃᔅᓰᓐᓇᐃᑦ ᐃᓐᓇᐃᑦ ᒥᑏᑦ ᒥᑎᕋᐃᓪᓗ ᐱᔭᐅᓚᐅᖅᑐᑦ 

ᐃᕙᕝᕕᖕᓂ ᓂᐅᒥᐅᑕᓕᖅᓱᖅᑕᐅᓪᓗᑎᒡᓗ (16 ᐃᓐᓇᐃᑦ ᕿᖓᓖᑦ ᐊᒻᒪᓗ 16 ᕿᖓᓖᑦ ᒥᑎᕋᖏᑦ, 

ᐊᒡᒋᐊᕐᔪᒃᑕᖃᙱᖦᖢᓂ ᐃᓐᓇᕐᓂᒃ ᐊᒡᒋᐊᕋᕐᓂᒡᓗ). ᑕᐃᒪᙵᑦ 1995ᓂᑦ, 595 ᐊᑐᓂ ᐊᕐᓇᕕᐊᑦ ᕿᖓᓖᑦ 

ᐊᒻᒪᓗ 2795 ᕿᖓᓖᑦ ᒥᑎᕋᖏᑦ ᐱᔭᐅᓯᒪᓕᖅᑐᑦ ᐃᕙᕕᖕᓂ, 74ᓗ ᕿᖓᓖᑦ ᒥᑎᕋᖏᑦ ᐱᔭᐅᒃᑲᓐᓂᖅᓯᒪᓪᓗᑎᒃ 

ᐊᕐᓇᓪᓘᓕᕋᒥᒃ ᐃᕙᓪᓗᑎᒡᓗ ᐊᕐᕌᒎᒃᑲᓐᓂᓚᐅᖅᑐᓂ. ᑕᐃᒪᙵᓂᑦ 1998ᓂᑦ, 81 ᐃᓐᓇᐃᑦ ᐊᕐᓇᕕᐊᑦ ᐊᒻᒪᓗ 

89 ᐊᒡᒋᐊᕋᐃᑦ ᐱᔭᐅᓯᒪᓕᖅᑐᑦ ᐃᕙᕝᕕᖕᓂᑦ, ᑭᓯᐊᓂ ᐊᒡᒋᕋᐅᓚᐅᖅᑐᑦ ᐃᓐᓇᐅᓕᖅᖢᑎᒃ ᕿᑐᕐᖏᐅᖅᑐᓂᓪᓗ 

ᐱᒃᑲᓐᓂᖅᑐᖃᓚᐅᙱᑦᑐᖅ ᐊᕐᕌᒍᓂ ᐊᒡᒋᖅᑐᓂ. 

ᑖᒃᑯᐊ ᐃᕙᔪᓄᑦ ᐊᒻᒪᓗ ᐱᔭᐅᓂᖏᑦ-ᓂᐅᒥᐅᑕᓕᖅᑕᐅᓂᖏᑦ-ᐱᔭᐅᒃᑲᓐᓂᕐᓂᖏᓐᓄᑦ ᖃᐅᔨᒃᑲᐃᔾᔪᑏᑦ 

ᐱᒻᒪᕆᐅᔪᑦ ᒥᒃᓴᐃᐅᓴᒃᑕᐅᓂᖏᓐᓄᑦ ᒪᓐᓃᑦ ᖃᔅᓯᐅᕙᖕᓂᖏᓐᓂᒃ, ᒪᓐᓃᑦ ᑎᖕᒥᐊᙳᕈᓐᓇᕐᓂᖏᓐᓂᒃ, ᐃᓐᓇᐃᑦ 

ᐃᓅᖏᓐᓇᕈᓐᓇᕐᓂᖏᓐᓂᒃ, ᖃᔅᓯᓂᒃ ᐅᑭᐅᖃᖅᐸᖕᒪᖔᑕ ᐃᓚᒋᔭᐅᓕᕌᖓᒥᒃ, ᐊᒻᒪᓗ ᐃᕙᕝᕕᐅᕙᒃᑐᒥᒃ 

ᐅᑎᖃᑦᑕᐃᓐᓇᕐᓂᖅ. ᐆᒃᑑᑎᒋᓪᓗᒍ, ᑖᒃᑯᐊ ᖃᐅᔨᒃᑲᐃᔾᔪᑏᑦ ᐊᑐᖅᑕᐅᓚᐅᖅᑐᑦ ᒥᒃᓴᐅᓴᒃᑕᐅᓂᖏᓐᓄᑦ 

ᐃᓚᒋᔭᐅᖅᑳᖅᑐᑦ ᕿᑕᕐᖏᐅᖅᐸᒃᑐᓄᑦ ᐅᑭᐅᖏᑦᑕ ᑲᑎᑎᑕᐅᓚᐅᖅᑎᓪᓗᒋᑦ ᖃᔅᓯᐊᖅᑎᕐᓗᒍ ᐊᕕᒃᑐᕈᓐᓇᕐᓂᖓ 

ᑲᕐᕋᐅᑉ ᑕᓯᐊᓂ 4.08 ᐊᕐᕌᒎᕗᖅ. ᐊᒻᒪᒃᑲᓐᓂᖅ, ᒥᑎᕋᐃᑦ ᐃᓚᑖᕈᓐᓇᕐᓂᖅᓴᐅᓚᐅᖅᑐᑦ ᕿᑐᕐᖏᐅᖅᐸᒃᑐᓄᑦ 

ᐊᓈᓇᖏᑦ ᐃᕐᓂᐅᖅᓵᓕᓂᖅᓴᐅᓚᐅᖅᐸᑕ ᐊᕐᕌᒎᑉ ᐃᓗᐊᓂ ᐃᕐᓂᐅᕐᕕᐅᒐᔪᒃᑐᒥ. 

 

ᓇᔪᒐᖃᕐᕕᐅᔪᑦ ᐊᓯᔾᔨᖅᑎᑕᐅᓂᖏᑦ ᑲᖑᕐᓄᑦ 

ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ, ᓇᔪᒐᖃᕐᕕᐅᕙᒃᑐᑦ 

ᐊᓯᔾᔨᖅᑕᐅᓯᒪᔪᑦ ᑲᖑᕐᓄᑦ ᐊᖏᒡᓕᕚᓪᓕᖅᓯᒪᓕᖅᑐᖅ ᐊᖏᓂᖅᓴᓂ ᐃᕙᕝᕕᐅᕙᒃᑐᓂ ᐊᒻᒪᓗ 

ᐱᕈᖅᓴᐃᕝᕕᐅᕙᒃᑐᓂ. ᕿᒥᕐᕈᐊᖅᑕᐅᑎᓪᓗᒍ ᐊᔾᔨᒌᖕᓂᖏᑦ ᖁᒻᒧᐊᖅᑎᑕᐅᓯᒪᔪᒃᑯᑦ LANDSATᑯᑦ ᐊᔾᔨᙳᐊᑦ 

ᐃᔾᔨᓕᐅᖅᑕᐅᓚᐅᖅᑐᑦ ᐊᑯᓐᓂᖓᓂ 1986-1992 ᐊᒻᒪᓗ 2010-2011 (ᑕᑯᒐᖅ 5) ᓴᖅᑭᔮᖅᑎᑦᑎᓚᐅᖅᑐᖅ 

ᒪᓂᐅᑉ ᓴᖅᑭᔮᕐᓂᖅᓴᐅᓕᕐᓂᖏᓐᓂᒃ ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᖏᓐᓂ. ᒪᓂᖅ ᓴᖅᑭᔮᖅᐸᒃᑐᖅ 

ᐲᔭᖅᑕᐅᓂᖏᓐᓄᑦ ᖄᖓᓃᑦᑐᑦ ᐱᕈᖅᑐᑦ (ᐃᕕᐅᒐᔪᒃᖢᑎᒃ), ᓴᖅᑭᔮᓕᓲᖑᓪᓗᓂ ᐊᑖᓃᒃᑐᒥᒃ Sphagnum sppᒥᒃ. 

(ᒪᓂᕐᒥᒃ), ᓯᓚᒧᑦ ᓄᖑᓴᖅᑕᐅᒃᑲᓐᓂᕈᓐᓇᖅᖢᓂ ᐱᐳᕐᕕᐅᔪᓐᓇᐃᓪᓕᓪᓗᓂᓗ. ᑭᓯᐊᓂ, ᒪᓂᖅᑕᖃᐃᓐᓇᑐᐊᖅᐸᑦ, 

ᐱᑕᖃᖅᑐᑦ ᐱᕈᒃᓯᐊᒃᓴᑦ ᐊᒥᐊᒃᑯᐃᓪᓗ ᓴᓂᒧᑦ ᐊᐃᕋᓖᑦ ᐱᕈᒃᑲᓐᓂᖅᑎᑦᑎᖅᑰᔨᔪᑦ ᓂᖃᐅᔪᓐᓃᑐᐊᕋᒥᒃ. 

ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᑕ ᑲᓇᖕᓇᖅᐸᓯᐊᓂ ᐃᕙᕝᕕᐅᒐᔪᒃᑐᓂ 

ᐊᒻᒪᓗ ᐃᓴᐅᕝᕕᐅᕙᒃᑐᑦ ᐊᒻᒪᓗ ᐱᕈᖅᓴᐃᕝᕕᐅᕙᒃᑐᑦ, ᒪᓂᖅᑕᖃᕐᓂᖓ ᖁᕝᕙᕆᐊᓚᐅᖅᑐᖅ 411%ᓂᒃ 1986-

1992ᒥᑦ 2010-2011ᒧᑦ, 269 km
2
ᒥᑦ 1373 km

2
ᒧᑦ. ᐅᓄᖅᑐᑦ (25%) ᓴᖅᑭᔮᖅᑐᓂᒃ ᒪᓂᕐᒥᒃ 

ᐱᑕᖃᓕᓚᐅᖅᑐᖅ ᑭᖑᓂᖓᓂ ᒪᓴᐅᓂᕋᖅᑕᐅᓚᐅᖅᑐᓂ, ᐊᑕᐅᑦᑎᒃᑰᖃᑎᒋᓚᐅᖅᖢᓂᐅᒡᓗ ᓇᔪᒐᖃᕐᕕᐅᔪᑦ 

ᒪᓴᐅᙱᓐᓂᖅᓴᐅᓕᓚᐅᕐᓂᖏᓐᓂᒃ. 

 
ᑕᑯᒐᖅ 5. ᒪᓂᐅᑉ ᓴᖅᑭᔮᖅᑑᑉ ᐊᖏᒡᓕᒋᐊᕐᓂᖓᑕ ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᖏᓐᓂ 1986-1992ᒥᑦ 2010-

2011ᒧᑦ. 2011ᒥ ᑲᑎᙵᐅᖅᓯᒪᕝᕕᒋᔭᖏᑦᑕ ᑭᒡᓕᐊ ᕿᕐᓂᓕᖅᑎᑕᐅᓯᒪᔪᖅ, ᓴᖅᑭᔮᖅᑐᕐᓗ ᒪᓂᖅ ᐊᐅᐸᔪᒃᑎᑕᐅᓯᒪᓪᓗᑎᒃ, 

ᐃᒪᐅᓃᓪᓗ ᑐᖑᔪᖅᑎᑕᐅᓯᒪᓪᓗᑎᒃ. 

 

ᐱᕈᖅᑐᑦ ᐊᕙᓗᐊᓅᖅᑕᐅᓯᒪᔪᑦ ᐅᖓᓯᒌᓕᖅᑎᑕᐅᓯᒪᓪᓗᑎᒃ 0, 15, 30, 45, ᐊᒻᒪᓗ 60 ᑭᓛᒥᑕᓂᒃ 

ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᖏᑕ ᐅᐊᖕᓇᖅᐸᓯᐊᓂᑦ ᑕᐃᒪᙵᓂᑦ 1990ᑦ ᕿᐊᓂ (ᑕᑯᒐᖅ 6). 2013ᒥ, 

50ᑦ ᐊᕙᓗᐊᓯᔾᔪᑎᑦ ᓴᓇᔭᐅᓚᐅᖅᑐᑦ ᐊᑦᑎᒃᑐᓂ ᓇᔪᒐᖃᕐᕕᐅᔪᓂ (ᑲᖑᕐᓄᑦ ᐱᔭᐅᔪᒪᓂᖅᓴᐅᔪᓂ) ᑎᖕᒥᐊᓄᑦ 

ᓴᐳᔾᔭᐅᓯᒪᕝᕕᐅᑉ ᐅᐊᖕᓇᖅᐸᓯᐊᓂ (ᑕᑯᒐᖅ 7), ᐊᒻᒪᓗ ᐊᒻᒪᓗ ᓇᐃᓴᖅᑕᐅᔪᑦ ᓇᓗᓇᐃᖅᓯᓪᓗᑎᒃ ᑲᖑᕐᓄᑦ 

ᐊᑐᖅᑕᐅᕙᒃᑐᑦ (ᓇᓗᓇᐃᖅᑕᐅᓪᓗᑎᒃ ᐱᑕᖃᖅᑎᒋᓂᖏᑦ ᑲᖑᐃᑦ ᐊᓇᖏᑦ) ᐊᒻᒪᓗ ᐱᕈᖅᑐᓄᑦ 

ᓇᐃᓴᖅᑕᐅᓚᐅᖅᖢᑎᒃ 2013-2014ᒥ. ᖃᐅᔨᓴᖅᑕᐅᖏᓐᓇᖅᑐᑦ, ᑭᓯᐊᓂ ᓴᖅᑭᖅᑳᖅᓯᒪᔪᑦ ᖃᐅᔨᓴᕐᓂᕐᒥᑦ 

ᓇᓗᓇᐃᖅᓯᔪᑦ ᑲᖑᐃᑦ ᐊᑐᕈᒪᕙᖕᓂᖅᓴᐅᓂᖏᓐᓂᒃ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᐅᑉ ᑲᓇᖕᓇᖅᐸᓯᐊᓂ (ᑕᑯᒐᖅ 7), 

ᑕᐃᑲᓂᓗ ᐱᕈᖅᑐᑦ ᑕᑭᙱᓐᓂᖅᓴᐅᓪᓗᑎᒃ (ᑕᑯᒐᖅ 8). 



10 

 

 
 

ᑕᑯᒐᖅ 6. ᐱᕈᖅᑎᑦ ᐊᕙᓗᐊᓃᑦᑐᖃᖅᑎᑕᐅᔪᑦ 60 ᑭᓛᒥᑕᑦ ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᖏᑕ ᐅᐊᖕᓇᐸᓯᐊᓂᑦ. 

 

 

 
 

ᑕᑯᒐᖅ 7. ᐊᔾᔨᒌᙱᑎᒋᓂᖏᑦ ᖃᐅᔅᓯᐅᓂᖏᑦᑕ ᑲᖑᐃᑦ ᐊᓇᖏᑦ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᑕ ᐅᐊᖕᓇᖅᐸᓯᐊᓂ. ᐊᒥᓲᓪᓗᑎᒃ ᑲᑎᙵᐅᖅᓯᒪᔪᑦ ᖁᖅᓱᖅᑐᒧᑦ ᓇᓗᓇᐃᖅᑕᐅᔪᑦ. 

 
 
 
 
 
 
 
 
 
 
 
 

 
 

 

      ᑲᕐᕋᐅᑉ ᑕᓯᐊᓂ 

ᑲᖑᐃᑦ ᑲᑎᙵᐅᖅᓯᒪᕝᕕᒋᔭᖏᑦ 

ᑕᑯᒐᖅ 8. ᐱᕈᖅᑐᑦ ᑕᑭᓂᖏᑕ ᐊᔾᔨᒌᙱᑎᒋᓂᖏᑦ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ 

ᓴᐳᔾᔭᐅᓯᒪᕝᕕᖓᑕ ᐅᐊᖕᓇᖅᐸᓯᐊᓂ. ᐊᒥᓲᓪᓗᑎᒃ ᑲᑎᙵᐅᖅᓯᒪᔪᑦ ᖁᖅᓱᖅᑐᒧᑦ ᓇᓗᓇᐃᖅᑕᐅᔪᑦ. 

 

 

 
ᐃᒪᕐᒥᐅᑕᐅᙱᑦᑐᑦ ᑎᖕᒥᐊᑦ ᓇᐃᓴᖅᑕᐅᓂᖏᑦ 

ᐃᒪᕐᒥᐅᑕᐅᙱᑦᑐᑦ ᑎᖕᒥᐊᑦ ᓇᐃᓴᖅᑕᐅᓚᐅᖅᑐᑦ 296ᓂ ᐊᒻᒪᓗ 342ᓂ ᐃᕙᕝᕕᖕᓂ 2014ᒥ 

2015ᒥᓗ, ᑕᐃᒫᓪᓗᐊᖅ, ᐅᔾᔨᕆᔭᐅᔪᓪᓗ ᐅᖓᑖᓂᑦᑐᑦ 7100 ᑎᑎᕋᖅᑕᐅᓚᐅᖅᑐᑦ. ᑖᒃᑯᓇᙵᑦ ᑕᒪᕐᒥᑲᓴᒃ 

ᖁᐸᓄᐊᖑᓚᐅᖅᑐᑦ (5405 ᑕᒪᒃᑭᖅᖢᒋᑦ, ᐃᓚᐅᓪᓗᑎᒃ 4742 ᕿᕐᓂᖅᑕᑦ, 341 ᖃᐅᓪᓗᖅᑕᑦ, 187 

ᖃᐅᕈᓪᓕᒐᑦ, 109 ᖁᐸᓄᐊᑦ, ᐊᓯᖏᓪᓗ), ᑭᓯᐊᓂ ᐊᓯᖏᑦᑕᐅᖅ ᐅᔾᔨᕆᔭᐅᓚᐅᖅᑐᑦ ᐊᕿᒡᒌᑦ (224), 

ᓯᒡᔭᕐᒥᐅᑕᐃᑦ ᑎᖕᒥᐊᑦ (374, ᐱᓗᐊᖅᑐᒥᒃ ᓯᒡᔭᕆᐊᑦ), ᐃᓱᙵᐃᑦ (124), ᐊᒻᒪᓗ ᑎᖕᒥᐊᑦ ᓂᕿᑐᖅᑐᑦ (39). 

ᑖᒃᑯᐊ ᖃᐅᔨᒃᑲᐃᔾᔪᑏᑦ ᐊᑐᖅᑕᐅᓛᖅᑐᑦ ᓄᓇᒦᑉᐸᒃᑐᑦ ᑎᖕᒥᐊᑦ ᐊᒃᑐᐊᔭᐅᓂᖏᑦᑕ ᖃᐅᔨᓴᖅᑕᐅᓂᖏᓐᓄᑦ 

ᓇᔪᒐᖃᕐᕕᐅᔪᑦ ᐊᓯᔾᔨᖅᑕᐅᓂᖏᓐᓄᑦ ᐃᕙᔪᓄᑦ ᑲᖑᕐᓄᑦ ᒥᒃᓴᐅᓴᒃᑕᐅᓗᑎᒃ ᐊᒥᓲᑎᒋᓂᖏᑦ ᓇᓃᓐᓂᖏᓪᓗ 

ᐊᔾᔨᒌᙱᑦᑐᓂ ᓇᔪᒐᖃᕐᔪᐅᔪᓂ. ᖃᐅᔨᔭᐅᔪᑦ ᓴᖅᑭᑎᑕᐅᓛᖅᑐᑦ. 

 

ᒥᑭᑦᑐᑦ ᐆᒪᔪᑦ ᐱᑕᖃᖅᑎᒋᓂᖏᑦ 

ᐆᒪᔪᑦ ᒥᑭᑦᑐᑦ ᑲᕐᕋᐅᑉ ᑕᓯᐊᓂ ᐊᔾᔨᒌᙱᕐᔪᐊᖅᑐᒥᒃ ᐅᓄᕐᓂᖃᖃᑦᑕᓚᐅᖅᐳᖅ 1994-2015-ᒥ 

ᐅᓄᕐᓂᖅᓴᐅᓂᖃᖅᐸᒃᖢᑎᒃ ᐆᒪᔪᑦ ᒥᑭᑦᑐᑦ ᐊᕐᕌᒍᑦ 3-5 ᐊᑐᓕᕌᖓᑕ (ᑕᑯᒐᖅ 9). ᐱᔭᕆᔭᖃᓚᐅᖅᐳᒍᑦ 232ᓂᒃ 

ᐆᒪᔪᓂᒃ ᒥᑭᑦᑐᓂᒃ 14,320ᓂ ᐅᓐᓄᐊᒃᑯᑦ ᐱᔭᖃᕋᓱᖕᓂᒃᑯᑦ ᒫᓐᓈᒧᑦ ᑎᑭᖦᖢᒍ; ᐊᒥᓲᓛᖑᓚᐅᖅᑐᓂᑦ ᐊᕕᙵᕋᓛᑦ 

ᐊᕐᕌᒍᖓ 

ᐱᔭᐅᔪᑦ 13ᒻ-ᖑᓚᐅᖅᖢᑎᒃ (59%), ᐊᒡᒋᖅᖢᑎᒃ ᐊᒥᖅᖤᐃᑦ ᐊᕕᙵᐃᑦ 69-ᖑᓚᐅᖅᖢᑎᒃ ᐱᔭᐅᔪᑦ (30%), 

ᐊᒻᒪ ᑲᔪᖅᑐᑦ ᐊᕕᙵᐃᑦ ᐱᔭᐅᔪᑦ 26-ᖑᓚᐅᖅᖢᑎᒃ (11%). 

ᐅᓄᕐᓂᕆᑦᑕᖅᑕᖏᑦ ᑎᕆᒐᓐᓂᐊᑦ ᐊᒃᑐᖅᑕᐅᓯᒪᓂᖃᖅᑰᔨᕗᖅ ᒥᑭᓐᓂᖅᓴᖅ ᐆᒪᔪᑦ ᐅᓄᕐᓂᕆᔭᖏᓐᓄᑦ 

ᐃᒪᐃᑎᓪᓗᒍᓕ ᐃᕙᕙᒃᑐᑦ ᐅᓄᕐᓂᕆᔭᖏᑦ ᐊᒃᑐᖅᑕᐅᓯᒪᓂᖃᖅᑰᔨᒋᑎᓪᓗᒋᑦ ᒥᑭᓐᓂᖅᓴᖅ ᐆᒪᔪᑦ 

ᐅᓄᕐᓂᕆᔭᖏᓐᓄᑦ. ᐃᒪᐃᓐᓂᕋᐃᕗᒍᑦ, ᐃᕕᒃᑐᖅᑎᑦ ᑲᕐᕋᐅᑉ ᑕᓯᖓᓂ ᐅᓄᖅᑐᒻᒪᕆᐅᓂᖏᓐᓄᑦ ᑎᕆᒐᓐᓂᐊᓄᑦ 

ᐱᔭᐅᓇᓱᙱᔾᔪᑎᒋᕚ ᑲᕐᕋᐅᑉ ᑕᓯᐊᓂ. 

 

 

    

  

 

 

 

 

 

 

 

 

 

 

 
ᑕᑯᒐᖅ 9. ᐱᑕᖃᖅᑎᒋᓂᖏᑦ (ᐱᔭᐅᔪᑦ ᖃᔅᓯᐅᓂᖏᑦ ᐊᑐᓂ 100ᓄᑦ ᐅᓐᓄᐊᕐᓄᑦ ᐱᖃᑦᑕᕐᓂᕆᓚᐅᖅᑕᖏᓐᓂᑦ) 

ᐊᕕᙵᐃᑦ ᐊᒻᒪᓗ ᐅᑭᐅᖅᑕᖅᑐᒥ ᐊᐅᐸᖅᑐᒥᒃ ᕐᑯᓖᓕᒃ ᐊᕕᙵᕋᓛᑦ ᑲᕐᕋᐅᑉ ᑕᓯᐊᓂ ᑲᑎᙵᐅᖅᓯᒪᕝᕕᒋᔭᒥ, 1994-

2015. 

 

 

ᐱᔭᐅᓂᖏᑦ-ᓂᐅᒥᐅᑕᓕᖅᑕᐅᓂᖏᑦ-ᐱᔭᐅᒃᑲᓐᓂᕐᓂᖏᑦ ᐊᕕᙵᐃᑦ ᑭᑉᐹᕆᒃᓯᑎᐅᕋᖅᓯᒪᔪᑦ ᐆᒪᓪᓗᒋᑦ 

ᐱᔭᖃᕐᕕᖕᓂ ᑎᓴᒪᓂ ᐊᔾᔨᒌᙱᑦᑐᓂ ᓇᔪᒐᖃᕐᕕᐅᔪᓂ (ᓱᕐᕋᒃᑕᐅᓯᒪᙱᑦᑐᓂ ᓄᓇᐅᑉ ᐊᑦᑎᖕᓂᕆᔭᖏᓐᓂ, 

ᐃᓗᐊᓂ ᓯᓚᑖᓂᓗ ᑲᖑᐃᑦ ᑲᑎᙵᐅᖅᓯᒪᕝᕕᒋᔭᖓᑕ ᐊᒻᒪᓗ ᓱᕐᕋᒃᑕᐅᓯᒪᔪᓂ ᓄᓇᐅᑉ ᐊᑦᑎᖏᓐᕆᔭᖏᓐᓂ 

ᑲᑎᙵᐅᖅᓯᒪᕝᕕᒋᔭᐅᑉ ᐃᓗᐊᓂ ᓯᓚᑖᓂᓗ) ᖃᐅᔨᓴᕈᓐᓇᖅᑎᑦᑎᓛᖅᑐᑦ ᐊᒃᑐᐊᔭᐅᓂᖏᓐᓂᒃ ᐆᒪᔪᕋᓛᑦ 

ᖃᔅᓯᐅᓂᖏᓐᓂᑦ ᖃᔅᓯᐅᕙᖕᓂᕆᔭᖏᓗᒡᓗ ᑲᖑᐃᑦ ᓇᔪᒐᕆᔭᐅᕙᒃᑐᓂᒃ ᐊᓯᔾᔨᖅᑎᑦᑎᓂᖏᓐᓄᑦ. 2015ᒥ, 74 

ᐊᕕᙵᐃᑦ (73 ᑲᔪᖅᑐᑦ ᐊᑕᐅᓯᕐᓗ ᓂᐅᒥᐅᑕᓕᖅᑕᐅᓯᒪᔪᖅ) ᐱᔭᐅᓚᐅᖅᑐᑦ ᖃᖓᐅᕙᒃᑐᓂ 352ᖏᖅᓱᖅᖢᒋᑦ. 

ᖃᐅᔨᔭᐅᔪᑦ ᓴᖅᑭᑎᑕᐅᓛᖅᑐᑦ. 

ᐅᑭᐅᖅᑕᖅᑐᕐᒥ ᑎᕆᒐᓂᐊᑦ ᐱᔭᐅᖃᑦᑕᖅᑐᑦ ᐱᖃᖅᑎᒋᓂᖏᑦ ᖁᐱᕐᕈᖃᖅᑎᒋᓂᖏᓪᓗ 

2000-2015ᖑᑎᓪᓗᒋ, 148 ᐊᒻᒪᓗ 159 ᐃᓐᓇᐃᑦ ᐊᒻᓗ ᑎᕆᒐᓂᐊᓛᑦ, ᑕᐃᒻᒫᓪᓗᐊᖅ ᑎᒍᔭᐅᓚᐅᖅᑐᑦ 

ᓂᐅᒥᐅᑕᓕᖅᑕᐅᓚᐅᖅᖢᑎᒡᓗ ᑲᕐᕋᐅᑉ ᑕᓯᐊᓂ. ᑖᒃᑯᓇᙵᑦ ᐅᓄᖅᑐᑦ ᐱᔭᐅᓕᖅᑭᖃᑦᑕᖅᓯᒪᕗᑦ ᑖᒃᑯᓇᓂ 

ᐊᕐᕌᒍᓂ ᐊᓂᒍᖅᑐᓂ. ᑲᕐᕋᐅᑉ ᑕᓯᐊᓂ ᐱᔭᐅᓕᖅᑭᖃᑦᑕᖅᓯᒪᔪᓂ ᓇᓗᓇᐃᒃᑯᑦᑎᖅᑕᐅᓂᑯᐃᑦ ᑕᐃᑲᓂ 

ᐱᔭᐅᕙᒃᓯᒪᒋᕗᑦ ᖃᐅᓱᐃᑦᑐᒥ, ᐃᖃᓗᒃᑑᑦᑎᐊᕐᒥ, ᖁᕐᓗᖅᑐᒥ, ᐊᒻᒪ ᑕᓗᕐᔪᐊᓂ. ᖃᐅᔨᓴᖅᑕᐅᓂᖏᑦ ᐱᔭᐅᕙᒃᑐᑦ 

ᐱᔭᐅᒃᑲᓐᓂᖃᑦᑕᕐᓂᖏᓐᓄᑦ ᖃᐅᔨᒃᑲᐃᔾᔪᑎᑦ ᑎᕆᒐᓂᐊᕐᓄᑦ 2000ᒥᑦ 2015ᒧᑦ ᑲᕐᕋᐅᑦ ᑕᓯᐊᓂ 

ᓴᖅᑭᔮᖅᑎᑦᑎᓚᐅᖅᑐᖅ ᐆᒪᐃᓐᓇᕈᓐᓇᕐᓂᖏᑦ ᐃᓐᓇᐅᑦ ᖁᕝᕕᖅᐹᓪᓕᐊᕐᔪᓚᐅᖅᑐᖅ ᑖᒃᑯᓇᓂ ᐊᕐᕌᒎᓚᐅᖅᑐᓂ 

(0.40ᒥᑦ 0.50ᒧᑦ), ᑕᒃᐹᓂ ᓂᕿᒃᓴᖃᐅᖅᑐᖓᓅᖅᑐᒃᓴᐅᓚᐅᖅᖢᓂ ᑲᖑᖅᑕᖃᐅᓚᐅᕐᓂᖓᓄᑦ. ᐃᓐᓇᐃᑦ 

ᐆᒪᐃᓐᓇᕈᓐᓇᕐᓂᖏᑦ ᑕᐃᒫᑦᑕᐃᓐᓇᐅᓂᖅᓴᐅᓚᐅᖅᑐᖅ ᐃᓚᑖᕐᓂᕐᒥᑦ, ᐊᓯᔾᔨᖅᑕᕐᔪᐊᓚᐅᖅᑐᒥᑦ 

ᑕᐃᔅᓱᒪᓂᐅᑎᓪᓗᒍ. ᒥᒃᓴᐅᓴᒃᑕᓂᖏᑦᑕ ᐃᓚᑖᕐᓂᖏᑦ ᐊᑕᐅᑦᑎᒃᑰᖅᑕᐅᓚᐅᖅᑐᑦ ᐱᑕᖃᐅᖅᐸᖏᓂᖏᓐᓄᑦ 

ᐊᕕᙵᐃᑦ ᐊᒻᒪᓗ ᓯᓚᐅᑉ ᖃᓄᐃᓕᖓᕙᖕᓂᕆᔭᖏᑦ ᐊᓯᔾᔨᖅᑕᕐᓂᖏᓐᓄᑦ. 

ᐱᓕᕆᖃᑎᒋᔭᐅᓪᓗᑎᒃ ᐃᓕᓐᓂᐊᖅᓯᒪᔪᒻᒪᕆᒃ ᐃᒪᓕ ᔭᖕᑭᓐᔅ ᐊᕐᕌᒎᓂᒡᓗ ᑎᓴᒪᒋᓕᖅᑕᖓᓂ 

ᐃᓕᓐᓂᐊᖅᑎᖏᓪᓗ ᓴᔅᑳᑦᓱᐊᓐ ᓯᓚᑦᑐᖅᓴᕐᕕᒡᔪᐊᖓᓂᑦ, ᐊᒥᓱᑦ ᐆᒪᔫᖃᑎᒥᓂᒃ ᐆᒪᕕᖃᖅᑐᑦ ᐃᓚᐅᓪᓗᑎᒃ 

Toxoplasma gondii, Neospora caninum, Toxascaris spp., Cryptosporidium spp., Giardia spp., 

Echinococcus multilocularis, taeniids, ᐊᒻᒪᓗ ᐃᓕᓴᕆᔭᐅᓯᒪᙱᑦᑐᑦ ᖁᐊᖅᑕᐃᑦ ᖃᐅᔨᔭᐅᓯᒪᔪᑦ 

ᑎᕆᒐᓂᐊᕐᓂ ᑲᕐᕋᐅᑦ ᑕᓯᐊᓂ. ᐱᑕᖃᖅᐸᖕᓂᖏᑦ ᐆᒪᔫᖃᑎᒥᓂᒃ ᐆᒪᕕᖃᖅᑐᖅ Toxoplasma gondii 

ᑎᕆᒐᓂᐊᕐᓃᑉᐸᖕᓂᖏᑦ ᖃᐅᔨᒪᔭᐅᔪᖅ ᖃᔅᓰᓐᓇᕐᓂ ᓄᓇᖁᑎᒋᔭᐅᔪᓂ ᐱᑕᖃᖅᐸᖕᓂᖏᓐᓂᒃ, ᑭᓯᐊᓂ 

ᑐᖁᓐᓇᕐᓂᕋᖅᑕᐅᓯᒪᔪᖅ. ᐊᓪᒧᐊ ᐃᓚᖏᓪᓗ (2016) ᐅᓂᒃᑳᓚᐅᖅᑐᑦ ᐱᔾᔪᑎᒋᓪᓗᒍ Toxoplasma gondii 

ᑎᕆᒐᓂᐊᓂ ᑲᕐᕋᐅᑦ ᑕᓯᐊᓂ, ᑎᑎᕋᐅᓯᕆᓪᓗᓂᐅᒃ ᐅᖓᓯᒡᓕᒋᐊᖅᓯᒪᓂᖓᓄᑦ ᑎᕆᒐᓂᐊᑦ ᐊᒃᑐᐊᔭᐅᕙᒃᑐᑦ 

ᑖᔅᓱᒧᖓ ᐆᒪᔫᖃᑎᒥᓂᒃ ᐆᒪᕕᖃᖅᑐᒧᑦ. ᐊᒻᒪᒃᑲᓐᓂᖅ, ᐊᓪᒧᐊ ᐃᓚᖏᓪᓗ (2014) ᐅᓂᒃᑳᓚᐅᖅᑐᑦ ᑲᖑᐃᑦ 

ᖄᕌᕐᔪᐃᓪᓗ ᑲᕐᕋᐅᑉ ᑕᓯᐊᓄᙵᐅᕙᓪᓕᐊᔪᑦ ᐊᐃᑦᑐᕐᓗᒃᑕᐅᒐᔪᖏᓂᖏᓐᓂᒃᑕᐅᖅ Toxoplasma gondiiᒧᑦ, 

ᐱᖃᑎᐅᓚᐅᑲᒃᑐᒃᓴᐅᓪᓗᑎᒡᓗ ᑖᒃᑯᓂᖓ ᐆᒪᔫᖃᑎᒥᓂᒃ ᐆᒪᕕᖃᖅᑐᓂᒃ. 

 

2014-2016 ᑎᑎᕋᒃᑯᑦ ᓴᖅᑭᑎᑕᑦ ᐊᒻᒪ ᐅᓂᒃᑲᐅᓯᕆᔭᑦ ᖃᐅᔨᓴᕐᓂᕐᒧᑦ ᑲᑎᒪᓂᖏᓐᓂ 

 

ᑎᑎᕋᒃᑯᑦ ᓴᖅᑭᑎᑕᑦ: 

ᐊᓕᓴᐅᔅᑲᔅ, ᐊᕐ. ᑏ., ᐊᒻᒪᓗ ᑎ. ᑲᐃ. ᑭᐊᓚᑦ. 2014. ᐅᑭᐅᖏᑦ ᒪᓕᒃᖢᒋᑦ ᐃᓂᒋᔭᒥᓃᑦᑐᑦ ᕿᖓᓖᑦ 

ᐊᕐᓇᕕᐊᖏᓐᓂᒃ ᒥᒃᓴᐅᓯᖅᓯᓂᖅ ᓇᓗᓇᐃᒃᑯᖅ-ᐱᔭᖃᒃᑲᓐᓂᕐᓂᖅ. ᐊᐅᒃ 131:129-140. 

  

ᐃᐅᓪᒧᐊ, ᐃᐊᔅ. ᐊᐃ. 2015. ᖃᑯᑎᒃᑰᖅᑕᕐᓂᕆᔭᖅ ᐊᒻᒪᓗ ᓇᓃᓐᓂᕆᔭᕐᓗ ᖁᐱᕐᕈᖅ ᑎᒥᒧᐊᔭᑦᑐᖅ 

Toxoplasma gondii ᐅᑭᐅᖅᑕᖅᑑᑉ ᓄᓇᖓᓂ ᓂᕆᕙᒃᑕᑎᒎᖓᓪᓗᓂ. ᐃᓕᓐᓂᐊᖅᓯᒪᒻᒪᕆᖕᓂᖅᑖᕋᓱᖕᓂᕐᒧᑦ 

ᑎᑎᕋᐅᓯᖃᕐᓂᖅ, ᓴᔅᑳᑦᓱᐊᓐ ᓯᓚᑦᑐᖅᓴᕐᕕᒡᔪᐊᖓᓄᑦ 

 

ᐃᐅᓪᒧᐊ, ᐃᐊᔅ. ᐊᐃ., ᑮ. ᐲ. Hᐅᐃᕙᐃᕐᑦ, ᐃᐊᓪ. ᐃᐊᓪ. ᐸᐃᓕ,  ᔭᐃ. ᒥᓪᕼᐅᔅ, ᐊᕐ. ᑏ. ᐊᓕᓴᐅᔅᑲᔅ, ᐊ. ᐊ. 

ᒐᔭᑦᕼᐊᕐ,  ᐊᒻᒪᓗ ᐄ. ᔭᐃ. ᔭᖕᑭᓐᔅ. 2014. ᖁᐱᕐᕈᖅ ᑎᒥᒧᐊᔭᑦᑐᖅ Toxoplasma gondii ᐱᔭᐅᕙᖕᓂᕆᔭᖓ 

ᑲᖑᕐᓄᑦ ᐃᕙᔪᓄᑦ: ᑭᓱᒃᑲᓐᓂᕈᓘᔭᖅᓯᐅᕈᑕᐅᔪᒥ ᐊᒻᒪᓗ ᖃᓄᐃᓐᓂᖅᓴᐅᓂᖅᓯᐅᕐᓂᕆᔭᑦ ᐊᐅᒃᑯᑦ 

ᕿᒥᕐᕈᔭᒃᓴᖅᑖᖑᓯᒪᔪᑦ. ᓄᓇᕐᔪᐊᕐᒥᐅᖑᖃᑎᒌᓄᑦ ᐅᓂᒃᑳᓕᐅᕐᕕᒃ ᖁᐱᕐᕈᑦ ᑎᒥᒧᐊᔭᑦᑐᓄᑦ: ᖁᐱᕐᕈᑦ ᑎᒥᒧᐊᔭᑦᑐᑦ 

ᐊᒻᒪᓗ ᐆᒪᔪᑦ ᓄᔪᐊᖅᑐᑦ 3:147-153. 

 

ᐃᐅᓪᒧᐊ, ᐃᐊᔅ. ᐊᐃ., ᔨ. ᓴᒥᓕᐊᔅ,  ᐱ. ᐊᓪ-ᐊᑦᕼᐊᒥ, ᑮ. ᐲ. Hᐅᐃᕙᐃᕐᑦ, ᐃᐊᓪ. ᐃᐊᓪ. ᐸᐃᓕ, ᐊᕐ. ᑏ. 

ᐊᓕᓴᐅᔅᑲᔅ, ᐊ. ᐊ. ᒐᔭᑦᕼᐊᕐ, ᐊᒻᒪᓗ ᐄ.ᔭᐃ. ᔭᖕᑭᓐᔅ. 2016. ᒥᒃᓴᐅᓴᒃᓯᓂᖅ ᖁᐱᕐᕈᖅ ᑎᒥᒧᐊᔭᑦᑐᖅ 

Toxoplasma gondii ᑎᕆᒐᓐᓂᐊᓂᑦ ᐱᔭᐅᕙᖕᓂᕆᔭᖓᓂᒃ ᕿᒥᕐᕈᔭᖃᕐᓂᒃᑯᑦ 

ᑕᐃᒫᑦᑎᐊᖑᐃᓐᓇᐅᔭᖅᑎᓐᓇᒍ ᖃᐅᔨᓴᖅᑕᖃᕐᓂᖅ ᐆᒪᔪᑦ ᓄᔪᐊᖅᑐᑦ ᐊᐅᖏᓐᓂᒃ. ᐅᓂᒃᑳᓕᐅᕐᕕᒃ  ᐆᒪᔪᑦ 

ᓄᔪᐊᖅᑐᑦ  ᐋᓐᓂᐊᕆᕙᒃᑕᖏᓐᓄᑦ 52:000-000. 

 

ᒌᓯ, ᑲᐃ. ᐊᓐ., ᔭᐃ. ᐊᒻ. ᓱᕈᕐ, ᐊ. ᒪᔅᓱᓗ, ᐊᐃᔅ. ᓕᒃᑯᓚᐃ, ᐃ. ᑏ. ᐃᐅᓪ, ᐊᕐ. ᐊᓕᓴᐅᔅᑲᔅ, ᐊᒻᒪᓗ ᐄ.ᔭᐃ. 

ᔭᖕᑭᓐᔅ. 2014. ᓂᕆᐅᓇᙱᑦᑐᒃᑯᑦ ᐊᔾᔨᒌᙱᓐᓂᖃᕐᓂᕆᔭᑦ ᖁᒪᐃᑦ ᐊᖕᒪᖅᑎᕆᕙᒃᑐᑦ Echinococcus 

multilocularis ᐆᒪᔪᕐᓂ ᓄᔪᐊᖅᑐᓂ. ᓄᓇᕐᔪᐊᕐᒥᐅᖑᖃᑎᒌᓄᑦ ᐅᓂᒃᑳᓕᐅᕐᕕᒃ ᖁᐱᕐᕈᑦ ᑎᒥᒧᐊᔭᑦᑐᓄᑦ: 

ᖁᐱᕐᕈᑦ ᑎᒥᒧᐊᔭᑦᑐᑦ ᐊᒻᒪᓗ ᐆᒪᔪᑦ ᓄᔪᐊᖅᑐᑦ 3:81-87. 

 

ᒫᔅᑲᕆᐊᓪᓕᓄ ᐲ. ᐃ., ᐃᐊᔅ. ᐊ. ᐃᐅᓪᒧᐊᕐ, ᐄ.ᔭᐃ. ᔭᖕᑭᓐᔅ, ᐊᕐ. ᑏ. ᐊᓕᓴᐅᔅᑲᔅ, ᐊᒻ. ᕚᓪᔅ, ᐄ. ᐱ. ᐱᑦᔅᕕᐅᑦ, 

ᐊᒻᒪᓗ ᐊᕐ. ᔨ. ᒪᒡᒋ. 2014. ᑮᔭᐅᓂᒃᑯᑦ ᖁᐱᕐᕆᓐᓂᕆᔭᑦ ᑎᕆᒐᓐᓂᐊᓂ, Vulpes lagopus, ᑲᓇᑕᒦᑦᑐᓂᑦ. 

ᖃᐅᔨᓴᖅᑕᖃᕐᓂᖅ ᐆᒪᔪᕐᓄᑦ ᓘᒃᑖᖑᓂᕐᒧᑦ ᐃᓕᓐᓂᐊᕐᓂᕆᔭᖅ. doi:10.1016/j.rvsc.2014.12.011. 

 

ᕕᓪᓴᓐ, ᐃᐊᔅ., ᐊᕐ. ᑏ. ᐊᓕᓴᐅᔅᑲᔅ, ᐊᒻᒪᓗ ᑎ. ᑲᐃ. ᑭᐊᓚᑦ. 2015. ᐱᔾᔪᑎᒋᔭᑦ ᐊᐅᓪᓚᕕᖕᓂᕆᔭᕐᒧᑦ 

ᖄᕌᕐᔪᖕᓂᑦ ᐊᒻᒪᓗ ᑲᖑᕐᓂᑦ ᐅᑭᐅᖅᑕᖅᑐᕐᒥ ᐃᕐᓂᐅᕐᕕᒋᕙᒃᑕᕐᒥᖕᓂᑦ. ᐅᓂᒃᑳᓕᐅᕐᕕᒃ ᐆᒪᔪᑦ ᓄᔪᐊᖅᑐᑦ 

ᒥᐊᓂᕆᔭᐅᓂᖏᑦ 9999:1-10. doi:10.1002/jwmg.960. 

 

ᐅᓂᒃᑲᐅᓯᕆᔭᑦ: 

ᐊᓕᓴᐅᔅᑲᔅ, ᐊᕐ. ᑏ., ᐊᒻᒪᓗ ᑎ. ᑲᐃ. ᑭᐊᓚᑦ. 2014. ᓂᕆᕙᒃᑕᑦ ᐊᒻᒪᓗ ᑎᒥᒧᑦ ᓂᕿᑦᑎᐊᕙᐃᑦ ᕿᖓᓕᖕᓂ 

ᐊᒻᒪᓗ ᐊᒡᒋᐊᕐᔪᖕᓂ ᐃᕐᓂᐅᕆᐊᖅᑐᖅᑐᓄᑦ ᑲᕐᕋᐅᑉ ᑕᓯᐊᓄᑦ.  ᐅᖃᓪᓚᖕᓂᒃᑯᑦ ᓴᖅᑭᑎᑕᐅᓯᒪᔪᖅ 5ᒋᔭᐅᔪᒥ
 

ᓄᓇᕐᔪᐊᕐᒥᐅᖑᖃᑎᒌᑦ ᑕᕆᐅᕐᒥᐅᑦ ᒥᑏᑦ ᑲᑎᒪᓂᕐᔪᐊᖅ, ᕆᒃᔭᕕᒃ, ᐊᐃᔅᓛᓐ. 

 

ᐊᓕᓴᐅᔅᑲᔅ, ᐊᕐ. ᑏ., ᑎ. ᑲᐃ. ᑭᐊᓚᑦ, ᐊᒻᒪᓗ ᔭᐃ. ᐆ. ᓖᕝᓗᐊᕐ. 2015. ᖁᒻᒧᐊᒃᑎᑕᐅᓯᒪᔪᒃᑯᑦ 

ᓇᓃᓐᓂᕋᐃᔾᔪᑎᑦ ᐊᒻᒪᓗ ᐅᑭᐊᒃᓵᒃᑯᑦ ᐊᐅᓪᓚᖅᑎᕐᓂᖅ ᑲᖑᕐᓄᑦ ᐊᒻᒪᓗ ᖄᕌᕐᔪᖕᓄᑦ ᑲᓇᑕᐅᑉ 

ᐅᑭᐅᖅᑕᖅᑐᐊᑕ ᕿᑎᐊᓂᑦ ᑲᓇᖕᓇᖓᓂᓪᓗ. ᐅᖃᓪᓚᖕᓂᒃᑯᑦ ᓴᖅᑭᑎᑕᐅᓯᒪᔪᖅ 13ᒋᔭᐅᔪᒥ
 
ᓄᐊᑦ ᐊᒥᐊᓕᑲᒥ 

ᐅᑭᐅᖅᑕᖅᑐᕐᒥ ᑲᖑᐃᑦ ᑲᑎᒪᓂᕐᔪᐊᖅ, ᐅᐃᓂᐸᐃᒡ, ᑲᓇᑕ. 

 

ᐊᓕᓴᐅᔅᑲᔅ, ᐊᕐ. ᑏ. ᑲᖑᐃᑦ ᐱᕈᖅᑐᓪᓗ ᑲᓵᖃᑎᒌᖕᓂᕆᔭᖓ ᐃᖃᓗᒃᑑᑦᑎᐊᑉ ᓂᒋᖅᐸᓯᐊᓂ: 

ᖃᓄᐃᑉᔭᐊᓪᓕᐊᓃᑦ ᓴᓂᓕᕇᒃᓯᑎᖦᖢᒍ ᖃᓄᐃᑎᑦᑎᓂᕆᔭᕐᒧᑦ ᑕᐅᑐᒃᑕᖃᖅᖢᓂ ᓯᕗᓂᕆᔭᕐᒥ ᖃᔅᓯᓄᑦ 

ᐊᑐᖅᑕᐅᖏᓐᓇᕈᓐᓇᕋᔭᕐᒪᖔᑦ? 2015. ᐅᖃᓪᓚᖕᓂᒃᑯᑦ ᓴᖅᑭᑎᑕᐅᓯᒪᔪᖅ 13ᒋᔭᐅᔪᒥ
 
ᓄᐊᑦ ᐊᒥᐊᓕᑲᒥ 

ᐅᑭᐅᖅᑕᖅᑐᕐᒥ ᑲᖑᐃᑦ ᑲᑎᒪᓂᕐᔪᐊᖅ, ᐅᐃᓂᐸᐃᒡ, ᑲᓇᑕ. 

 

ᐊᓕᓴᐅᔅᑲᔅ, ᐊᕐ. ᑏ. 2015. ᖄᕌᕐᔪᐃᑦ ᑲᖑᐃᓪᓗ ᖃᓄᐃᓕᕐᒪᖔᑕ. ᖃᐃᖁᔭᐅᓯᒪᓂᒃᑯᑦ 

ᐅᓂᒃᑳᖅᑎᓪᓗᐊᑕᐅᓂᐊᕐᓗᓂ 13ᒋᔭᐅᔪᒥ
 
ᓄᐊᑦ ᐊᒥᐊᓕᑲᒥ ᐅᑭᐅᖅᑕᖅᑐᕐᒥ ᑲᖑᐃᑦ ᑲᑎᒪᓂᕐᔪᐊᖅ, 

ᐅᐃᓂᐸᐃᒡ, ᑲᓇᑕ. 

 

ᐴᓵᕐᒃ, ᐄ., ᐃᐊᔅ. ᐊᐃ. ᐃᐅᓪᒧᐊᕐ, ᐊᕐ. ᑏ. ᐊᓕᓴᐅᔅᑲᔅ, ᔩ, ᓴᒥᓕᐊᔅ,  ᐊ. ᐊ. ᒐᔭᑦᕼᐊᕐ, ᐊᒻᒪᓗ ᐄ.ᔭᐃ. ᔭᖕᑭᓐᔅ. 

2015. ᖁᒻᒧᐊᒃᑎᑕᐅᓯᒪᔪᒃᑯᑦ Toxoplasma gondii – ᐊᐃᑦᑐᕐᓗᖃᑦᑕᐅᑎᖃᑦᑕᕐᓂᕆᔭᑉ ᖃᓄᐃᓕᖓᓂᕆᔭᖓ 

ᑲᓇᑕᐅᑉ ᐅᑭᐅᖅᑕᖅᑐᐊᓂ. ᐊᑭᓐᓇᕐᒥᐅᑕᖅᑎᒍᑦ ᓴᖅᑭᑎᑕᐅᓯᒪᔪᖅ ᐊᕐᕌᒍᑕᒫᑦ ᑲᑎᒪᓂᕆᔭᖅ ᐆᒪᔪᕐᓄᑦ 

ᓄᔪᐊᖅᑐᓄᑦ ᑲᑐᔾᔨᖃᑎᒌᓄᑦ, ᐅᐃᓂᐸᐃᒡ, ᑲᓇᑕ. 

http://dx.doi.org/10.1016/j.rvsc.2014.12.011

ᐴᓵᕐᒃ, ᐄ., ᐃᐊᔅ. ᐊᐃ. ᐃᐅᓪᒧᐊᕐ, ᐊᕐ. ᑏ. ᐊᓕᓴᐅᔅᑲᔅ, ᔩ, ᓴᒥᓕᐊᔅ, ᐱ. ᐊᓪ-ᐊᑦᕼᐊᒥ, ᐊ. ᐊ. ᒐᔭᑦᕼᐊᕐ, 

ᐊᒻᒪᓗ ᐄ.ᔭᐃ. ᔭᖕᑭᓐᔅ. 2015. ᖁᒻᒧᐊᒃᑎᑕᐅᓯᒪᔪᒃᑯᑦ ᖁᐱᕐᕈᖅ ᑎᒥᒧᐊᔭᑦᑐᖅ Toxoplasma gondii – 

ᐊᐃᑦᑐᕐᓗᖃᑦᑕᐅᑎᖃᑦᑕᕐᓂᕆᔭᑉ ᖃᓄᐃᓕᖓᓂᕆᔭᖓ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᐅᖃᓪᓚᖕᓂᒃᑯᑦ 

ᓴᖅᑭᑎᑕᐅᓯᒪᔪᖅ 6ᒋᔭᖓᓐᓂ ᐃᓕᓐᓂᐊᖅᑎᑦ ᐃᓕᓐᓂᐊᖅᓯᓐᓈᕐᓂᕆᔭᖓᓂ ᔫᕈᑉᒥ ᐆᒪᔪᑦ ᓄᔪᐊᖅᑐᑦ 

ᖃᓂᒻᒪᓯᕆᕙᒃᑕᖏᓐᓄᑦ ᑲᑐᔾᔨᖃᑎᒌᑦ, ᕕᕆᔭᐃ-ᑐᕝᓛᒃ, ᕝᕌᓐᔅ. 

 

ᐴᓵᕐᒃ, ᐄ., ᐃᐊᔅ. ᐊᐃ. ᐃᐅᓪᒧᐊᕐ, ᐊᕐ. ᑏ. ᐊᓕᓴᐅᔅᑲᔅ, ᔩ, ᓴᒥᓕᐊᔅ,  ᐱ. ᐊᓪ-ᐊᑦᕼᐊᒥ, ᐊ. ᐊ. ᒐᔭᑦᕼᐊᕐ, ᐊᒻᒪᓗ 

ᐄ.ᔭᐃ. ᔭᖕᑭᓐᔅ.  2015. ᖁᐱᕐᕈᖅ ᑎᒥᒧᐊᔭᑦᑐᖅ Toxoplasma gondii – ᐊᐃᑦᑐᕐᓗᖃᑦᑕᐅᑎᖃᑦᑕᕐᓂᕆᔭᑉ 

ᖃᓄᐃᓕᖓᓂᕆᔭᖓ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᐊᑭᓐᓇᕐᒥᐅᑕᖅᑎᒍᑦ ᓴᖅᑭᑎᑕᐅᓯᒪᔪᖅ ᐊᕐᕌᒍᑕᒫᑦ 

ᑲᑎᒪᓂᕆᔭᖓᖃᓐᓂ ᑲᓇᑕᒦᑦᑐᖅ ᐆᒪᔪᕐᓄᑦ ᓄᔪᐊᖅᑐᓄᑦ ᑲᑐᔾᔨᖃᑎᒌᓄᑦ, ᓵᔅᑲᑑᓐ, ᑲᓇᑕ. 

 

Conkin, J. A., ᐊᒻᒪᓗ ᐊᕐ. ᑏ. ᐊᓕᓴᐅᔅᑲᔅ. 2015. ᐃᔾᔫᑉ ᓴᖅᑭᑉᐸᓪᓕᐊᓂᕆᔭᖓ 1992ᒥᑦ 2010ᒧᑦ 

ᐱᔾᔪᑎᒋᓪᓗᒍ ᐅᓄᖅᓯᕙᓪᓕᐊᓂᕆᔭᖏᑕ ᖄᕌᕐᔪᐃᑦ ᑲᖑᐃᓪᓗ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ 

ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ. ᐊᑭᓐᓇᕐᒥᐅᑕᖅᑎᒍᑦ ᓴᖅᑭᑎᑕᐅᓯᒪᔪᖅ 13ᒋᔭᐅᔪᒥ
 
ᓄᐊᑦ ᐊᒥᐊᓕᑲᒥ 

ᐅᑭᐅᖅᑕᖅᑐᕐᒥ ᑲᖑᐃᑦ ᑲᑎᒪᓂᕐᔪᐊᖅ, ᐅᐃᓂᐸᐃᒡ, ᑲᓇᑕ. 

 

ᐃᐅᓪᒧᐊᕐ, ᐃᐊᔅ., ᑭ. ᕼᐅᐃᕐᕙᐃᑦ, ᐊᒻᒪᓗ ᐃ. ᔭᖕᑭᓐᔅ. 2014. ᖁᐱᕐᕈᖅ ᑎᒥᒧᐊᔭᑦᑐᖅ Toxoplasma gondii 

ᐅᑭᐅᖅᑕᖅᑑᑉ ᓄᓇᖓᓂ ᓂᕆᕙᒃᑕᑎᒎᖓᓪᓗᓂ: ᑭᓱᑦ ᑭᓱᓪᓚᕆᖕᓂᒃ ᓂᕆᕙᒃᑲᓗᐊᖅᐸᑦ ᐊᒻᒪᓗ 

ᓇᓗᓇᕐᓂᖃᕐᓂᕆᔭᓕᒃ ᑕᐃᒪᐃᓐᓂᕋᐃᓪᓚᕆᒋᐊᒃᓴᖅ.  ᐅᖃᓪᓚᖕᓂᒃᑯᑦ ᓴᖅᑭᑎᑕᐅᓯᒪᔪᖅ 63ᒋᔭᐅᔪᒥ 

ᓄᓇᕐᔪᐊᕐᒥᐅᖑᖃᑎᒌᑦ ᑲᑎᒪᕐᔪᐊᕐᓂᕆᔭᖅ ᐆᒪᔪᑦ ᓄᔪᐊᖅᑐᑦ ᖃᓂᒻᒪᓯᖏᓐᓄᑦ ᑲᑐᔾᔨᖃᑎᒌᖓᑕ, ᐊᓪᐸᑰᑭ, 

ᐊᒥᐊᓕᑲᒥᐅᑦ ᓄᓇᖓᑦ. 

 

ᔭᖕᑭᓐᔅ, ᐃ., ᔭᐃ. ᐊᒻ. ᓲᕈᕐ, ᐊᒻᒪᓗ ᐃᐊᔅ. ᐊᐃ. ᐃᐅᓪᒧᐊᕐ. 2015. ᖁᐱᕐᕈᖅ ᑎᒥᒧᐊᔭᑦᑐᒥᑦ ᖃᓂᒻᒪᓯᖅ 

Toxoplasmosis ᐆᒪᔪᕐᓂ ᓄᔪᐊᖅᑐᓂ ᐊᒻᒪᓗ ᐃᓄᖕᓂ ᑲᓇᑕᐅᑉ ᐅᑭᐅᖅᑕᖅᑐᐊᓂ. ᐅᖃᓪᓚᖕᓂᒃᑯᑦ 

ᓴᖅᑭᑎᑕᐅᓯᒪᔪᖅ 6ᒋᔭᐅᔪᒥ
 
ᓄᓇᕐᔪᐊᕐᒥᐅᖑᖃᑎᒌᑦ ᑲᑎᓐᓂᕆᔭᖅ ᓄᓇᕐᔪᐊᑉ ᑲᔾᔨᖅᐸᓯᐊᑕ 

ᐋᓐᓂᐊᖃᙱᑦᑑᓂᖓᓄᑦ, ᐅᐅᓗ ᐊᒻᒪᓗ ᕈᑯᐊ, ᕕᓐᓛᓐ. 

 

ᑭᐊᓚᑦ, ᑎ. ᑲᐃ., ᐊᒻᒪᓗ ᐊᕐ. ᑏ. ᐊᓕᓴᐅᔅᑲᔅ. 2014. ᖃᔅᓯᐅᓂᖏᓐᓄᑦ ᐆᒪᔪᑦ ᓇᔪᒐᖃᖃᑎᒌᖕᓂᖏᓐᓂᒃ 

ᓯᓚᖃᖃᑎᒌᖕᓂᖏᓐᓂᒡᓗ ᖃᐅᔨᓴᕐᓂᖅ ᐊᒡᒋᐊᕐᔪᖕᓂᒃ ᑲᕐᕋᖅ ᑕᓯᕐᒥ, ᓄᓇᕗᑦ. ᐊᑭᓐᓇᕐᒥᐅᑕᖅᑎᒍᑦ 

ᓴᖅᑭᑎᑕᐅᓯᒪᔪᖅ 5ᒋᔭᐅᔪᒥ
 
ᓄᓇᕐᔪᐊᕐᒥᐅᖑᖃᑎᒌᑦ ᑕᕆᐅᕐᒥᐅᑦ ᒥᑏᑦ ᑲᑎᒪᓂᕐᔪᐊᖅ, ᕆᒃᔭᕕᒃ, ᐊᐃᔅᓛᓐ. 

 

ᑭᐊᓚᑦ, ᑎ. ᑭ., ᐊᒻᒪᓗ ᐊᕐ. ᑏ. ᐊᓕᓴᐅᔅᑲᔅ. 2015. ᐃᕙᑦᑎᐊᖅᑰᔨᓂᖏᑦ ᐆᒃᑐᕈᑎᑦᑎᐊᕙᐅᕙ ᑐᕿᕐᓂᕐᒧᑦ 

ᑲᖑᐃᑦ ᑲᑎᙵᐅᖅᓯᒪᕝᕕᒋᔭᖏᓐᓂ ᐊᒥᓲᔭᕌᖓᑕ? ᐅᖃᓪᓚᖕᓂᒃᑯᑦ ᓴᖅᑭᑎᑕᐅᓯᒪᔪᖅ 13ᒋᔭᐅᔪᒥ
 
ᓄᐊᑦ 

ᐊᒥᐊᓕᑲᒥ ᐅᑭᐅᖅᑕᖅᑐᕐᒥ ᑲᖑᐃᑦ ᑲᑎᒪᓂᕐᔪᐊᖅ, ᐅᐃᓂᐸᐃᒡ, ᑲᓇᑕ. 

 

ᕌᔅ, ᐃᐊᒻ. ᕖ., ᐊᒻᒪᓗ ᐊᕐ. ᑏ. ᐊᓕᓴᐅᔅᑲᔅ. 2015. ᐆᒪᔪᑦ ᓇᔪᒐᖏᑕ ᓯᓚᑎᖏᑕᓗ ᖃᓄᐃᑦᑑᓂᖏᑕ 

ᐊᒃᑐᐊᔭᐅᓂᖏᑦ ᓄᐊᑦ ᐊᒥᐊᓕᑲᐅᑉ ᐃᓗᐃᓕᖓᓂ ᑲᖑᐃᑦ ᐃᓚᑖᕈᓐᓇᕐᓂᖏᓐᓄᑦ. ᐊᑭᓐᓇᕐᒥᐅᑕᖅᑎᒍᑦ 

ᓴᖅᑭᑎᑕᐅᓯᒪᔪᖅ 13ᒋᔭᐅᔪᒥ
 
ᓄᐊᑦ ᐊᒥᐊᓕᑲᒥ ᐅᑭᐅᖅᑕᖅᑐᕐᒥ ᑲᖑᐃᑦ ᑲᑎᒪᓂᕐᔪᐊᖅ, ᐅᐃᓂᐸᐃᒡ, ᑲᓇᑕ. 

 

ᐅᐃᓪᓴᓐ, ᐃᐊᔅ., ᐊᕐ. ᐊᓕᓴᐅᔅᑲᔅ, ᐊᒻᒪᓗ ᑎ. ᑭᐊᓚᑦ. 2015. ᐊᐅᓪᓚᕕᖕᓂᕆᓕᖅᑕᖅ ᖄᕌᕐᔪᖕᓄᑦᑦ ᐊᒻᒪᓗ 

ᑲᖑᕐᓄᑦ ᐅᑭᐅᖅᑕᖅᑐᕐᒥ ᐃᕐᓂᐅᕐᕕᒋᕙᒃᑕᒥᖕᓂᑦ: ᖃᓄᐃᓕᖓᑎᑦᑎᓂᕆᔭᖅ ᐃᕙᔪᓐᓇᑦᑎᐊᕐᓂᐅᑉ, ᐊᕙᑎᒋᔭᓪᓗ 

ᖃᓄᐃᑦᑑᓂᕆᔭᖓ ᐊᒻᒪᓗ ᐅᓄᕐᓂᕆᔭᑦ. ᐊᑭᓐᓇᕐᒥᐅᑕᖅᑎᒍᑦ 13ᒋᔭᐅᔪᒥ
 
ᓄᐊᑦ ᐊᒥᐊᓕᑲᒥ ᐅᑭᐅᖅᑕᖅᑐᕐᒥ 

ᑲᖑᐃᑦ ᑲᑎᒪᓂᕐᔪᐊᖅ, ᐅᐃᓂᐸᐃᒡ, ᑲᓇᑕ. 

ᐃᓕᓴᕆᔭᐅᔪᑦ 

ᑕᒪᑐᒧᖓ ᖃᐅᔨᓴᕐᓂᕐᒧᑦ ᒫᓐᓇᐅᔪᖅ ᓯᕗᓂᑦᑎᓐᓂᓪᓘᓐᓃᑦ ᑮᓇᐅᔭᖅᑖᖅᑎᑕᐅᖃᑦᑕᖅᓯᒪᔪᒍ 

ᐅᖑᓄᖓ ᐅᑭᐅᖅᖅᑐᕐᒥ ᑲᖓᕐᓄᑦ ᑲᑐᔾᔨᖃᑎᒌᑦ, ᑳᓕᕗᐊᓂᐊᒥ ᐃᖃᓗᓕᕆᔨᒃᑯᑦ ᐆᒪᔪᓕᕆᔨᒃᑯᓪᓗ, ᕿᑎᐊᓂ 

ᑎᖕᒥᐊᑦ ᐊᖅᑯᑎᒋᕙᒃᑕᖏᓐᓄᑦ ᑲᑎᒪᔩᑦ, ᑕᓪᑕᒥ ᑎᖕᒥᐊᓄᑦ ᐃᒪᕐᒦᑉᐸᒃᑐᓄᑦ ᑐᙵᕕᒃ, ᒥᑏᑦ 

ᐱᑕᖃᐃᓐᓇᖁᓪᓗᒋᑦ ᑲᓇᑕᒥ ᑲᑐᔾᔨᖃᑎᒌᑦ, ᑲᓇᑕᒥ ᐊᕙᑎᓕᕆᔨᒃᑯᑦ, ᒥᓯᓯᐱᒥ ᑎᖕᒥᐊᑦ 

ᐊᖅᑯᑎᒋᕙᒃᑐᖏᓐᓂᑦ ᑲᑎᒪᔩᑦ, ᐅᑭᐅᖅᑕᖅᑐᕐᒥ ᐆᒪᓂᖃᖅᑐᑦ ᓇᔪᒐᕐᒥᓂᑦ ᐊᒃᑐᐊᖃᑎᒌᒃᑐᓄᑦ ᐱᒋᐊᖅᑎᑕᖅ, 

ᐅᑭᐅᖅᑕᖅᑐᕐᒥ ᖃᐅᔨᓴᕐᓂᕐᒥᒃ ᐱᓕᒻᒪᒃᓴᕐᓂᕐᒧᑦ ᐱᓕᕆᐊᖅ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, 

ᐅᑭᐅᖅᑕᖅᑐᒥ ᓄᓇᖁᑎᒋᔭᐅᔪᓂᒃ ᖃᐅᔨᓴᕐᕕᐊᓗᒃ, ᑕᕆᐅᕐᒥᐅᑕᕐᓄᑦ ᒥᑎᕐᓄᑦ ᐱᓕᕆᖃᑎᒌᑦ, ᐊᒻᒪᓗ 

ᓴᔅᑳᑦᓱᐊᓐ ᓯᓚᑦᑐᖅᓴᕐᕕᒡᔪᐊᖓᓄᑦ. ᐅᓪᓗᒥᒧᑦ, ᖃᓂᒋᔮᓂ 200 ᐃᑲᔪᖅᑏᑦ ᐃᑲᔪᖃᑦᑕᖅᓯᒪᓂᕐᒧᑦ 

ᖃᐅᔨᓴᕐᓂᕐᒧᑦ ᐃᖃᓗᒃᑑᑦᑎᐊᑉ ᑕᕆᐅᖓ ᐅᑎᖅᑕᖅᑐᓄᑦ ᑎᖕᒥᐊᓄᑦ ᓴᐳᔾᔭᐅᓯᒪᕝᕕᖓᓂ, 

ᖁᔭᓕᕝᕕᒋᓯᒪᕐᔪᐊᖅᖢᑎᒍᓪᓗ ᐃᑲᔪᖃᑦᑕᕐᓂᖏᓐᓄᑦ ᐱᔪᒪᑦᑎᐊᖃᑦᑕᕐᓂᖏᓐᓄᓪᓗ. 


